
Ижтимоий-сиёсий газета

Миллий тикланишдан — миллий юксалиш сари

№ 13 (1074), 2024 йил 18 январь, пайшанба

2020 йил 25 январдан чиқа бошлаган    

www.yuz.uz yuz.uznews yuz.uz_news yuzyuz_official

Давоми 2-бетда

ªЗБЕКИСТОН МА²АЛЛАЛАРИ УЮШМАСИ 
ТАЪСИС КОНФЕРЕНЦИЯСИ ИШТИРОКЧИЛАРИНИНГ 

МА²АЛЛАЛАР ФАОЛЛАРИГА 
М У Р О Ж А А Т И

ТУРИЗМ ИМКОНИЯТЛАРИНИ 
КЕНГАЙТИРИШ БªЙИЧА 

ТАКЛИФЛАР МУ²ОКАМА ¯ИЛИНДИ

Бир нуроний ўн ёшга масъул

Муҳтарам ватандошлар!
Барчамиз учун муқаддас Ватан, аввало, 

ўз уйимиз, маҳалламиз остонасидан бош-
ланади. Ҳаммамизнинг ҳаётимиздаги яхши 
ва беғубор дамлар, ташвишли кунлар, тақ-
диримиз ва келажагимиз ўзини ўзи бошқа-
ришнинг ноёб тизими бўлган ана шу идора 
билан бевосита боғлиқ. Муҳтарам Прези-
дентимиз Шавкат Мирзиёев таъкидлаб айт-
ганларидек, маҳалла тинч бўлса — юртимиз 
тинч, маҳалла обод бўлса — бутун мамлака-
тимиз обод ва фаровон бўлади.

Кейинги йилларда миллий ўзлигимиз 
тимсоли, бетакрор қадрият ва анъаналари-
миз бешиги бўлган ана шу институтнинг 
жамият ҳаётидаги ўрни ва нуфузини, вако-
латларини ошириш, моддий-техник базаси 
ва кадрлар салоҳиятини мустаҳкамлаш бў-
йича улкан ишлар амалга оширилди. Умум-
халқ референдуми асосида қабул қилинган 
янги таҳрирдаги Конституциямизда маҳалла 
бошқарувига оид муҳим янги моддалар ки-
ритилди.

Бу ҳақда гапирганда, охирги 7 йилда 
тизимни такомиллаштиришга қаратилган 
100 га яқин норматив-ҳуқуқий ҳужжат қа-
бул қилинганини, барча соҳа ва йўналиш-
лар бўйича “маҳаллабай” ишлаш усули 
кенг жорий этилиб, маҳалла раиси, ҳоким 
ёрдамчиси, ёшлар етакчиси, хотин-қиз-
лар фаоли, профилактика инспектори, 

 ижтимоий ходим ва солиқ инспекторидан 
иборат таъсирчан тузилма фаолияти йўлга 
қўйилгани ижобий самара бераётганини 
алоҳида таъкидлаш ўринлидир.

Давлатимиз раҳбари қайд этганидек, бу-
гунги кунда ҳамма иш маҳаллада, халқимиз 
билан биргаликда ташкил қилинмоқда. Бу 
тизим босқичма-босқич ривожлантирил-
моқда, унга қўшимча куч, имкониятлар 
бериляпти. Бу — албатта, ҳам ваколат, ҳам 
масъулият, дегани. Маҳаллалар — давлати-
мизнинг энг катта замини.

Ҳозирги вақтда “Маҳалла еттилиги” то-
монидан бандликни таъминлаш, ижтимоий 
ҳимояга муҳтож оилалар, нуроний отахон 
ва онахонларимиз, хотин-қизлар ва ёшлар-
га манзилли ёрдам кўрсатиш, фуқароларни 
замонавий касб-ҳунар ва тадбиркорликка 
ўқитиш, камбағалликни қисқартириш ҳам-
да маънавий-маърифий тадбирлар ўтказиш 
каби бир-биридан муҳим ишлар олиб бо-
рилмоқда.

Хонадонларнинг иқтисодий-ижтимоий 
аҳволи тўлиқ хатловдан ўтказилиб, ҳар бир 
маҳалланинг ўсиш нуқталари аниқлаб олин-
ди. “Хонадонбай”, “оилабай” ишлаш ти-
зими, “Обод хонадон — обод кўча — обод 
маҳалла” мезонлари жорий этилди.

Ана шундай изчил саъй-ҳаракатлар ту-
файли маҳалла идорасининг жамият ҳаёти-
даги ўрни ва нуфузи янада мустаҳкамланиб, 

у аҳолига ижтимоий кўмак кўрсатишнинг 
адолатли ва таъсирчан институтига, сама-
рали жамоатчилик назоратини ўрнатадиган, 
одамларга энг яқин халқчил тузилмага, чи-
накам халқ виждонига айланиб бормоқда.

Ҳурматли маҳалла фаоллари!
Бугунги кунда бутун мамлакатимиз каби 

маҳаллаларимиз тараққиётида ҳам янги 
давр бошланмоқда. “Ўзбекистон — 2030” 
стратегиясида белгиланган юксак мақсад ва 
вазифалар асосида маҳалла тизимида ҳам 
кенг кўламли ишларни амалга ошириб, фао-
лиятимизни янги сифат босқичига кўтари-
шимиз лозим. Ҳеч шубҳасиз, Президенти-
мизнинг яқинда қабул қилинган фармон ва 
қарорига мувофиқ мамлакатимизда, Қора-
қалпоғистон Республикаси, вилоятлар, Тош-
кент шаҳри, туман ва шаҳарларда маҳаллани 
қўллаб-қувватлаш кенгашлари, Ўзбекистон 
маҳаллалари уюшмаси ва унинг ҳудудий ту-
зилмалари ташкил этилиб иш бошлагани бу 
борада янги имкониятларни очади.

Маҳалланинг аҳолига ижтимоий кўмак 
бериш борасидаги ваколати кучайтирилди. 
Эндиликда “Темир дафтар”, “Ёшлар дафта-
ри” ва “Аёллар дафтари” орқали ижтимоий 
ёрдам кўрсатиш ва субсидиялар ажратиш 
“маҳалла еттилиги”нинг биргаликдаги қа-
рори асосида амалга оширилади.

Улғайишимда, таълим олиб, ўз келажа-
гимни қуришимда бувимнинг ҳиссаси катта 
бўлган. Бувим вилоятда кўзга кўринган педа-
гоглардан бири сифатида соҳада узоқ йиллар 
фаолият кўрсатди, ёш авлодга таълим-тарбия 
берди. Элда шуҳрат топди, обрў қозонди. Халқ 
маорифи аълочиси сифатида эътироф этилди.

Эсимни танибманки, уни китоб ўқиётган, 
дафтар текшираётган, нималарнидир қоралаёт-
ган ҳолда кўрардим. Онам ҳам шундай яшарди. 
У ўзбек тили ва адабиёт фани ўқитувчиси эди. 
Болалик тасаввуримда барча бувилару оналар 
шундай ҳаёт кечиради, қизлар улғайса, албат-
та, ўқитувчи бўлиши керак, деган тушунча 
шаклланган.

Хориж тажрибаси

ТАЪЛИМ ВА АМАЛИЁТ УЙ¡УНЛИГИ
Буюк Британия ўқувчилар учун 

қандай устувор имкониятлар беради?

Бугуннинг гапи

Жумладан, республика бўйича автомобиллар сони 2021 йилда 3,14 
миллион донани ташкил этган бўлса, 2023 йилда 4,6 миллион донага 
етди. Бугунги кунда Тошкент шаҳрида бир кунда ўртача 730 мингта 
автотранспорт воситаси ҳаракатланса, қўшимча равишда ҳудудлардан 
ҳар хил русумдаги 160 мингдан 300 минггача машина кириб келади. 
Халқаро стандартларга тўғри келмайдиган АИ-80 маркали бензиндан 
фойдаланаётган техника воситалари эса атмосферага меъёридан ортиқ 
зарарли ташланмалар чиқармоқда.

Юртимизда тарихий, маданий ва хушманзара гўша-
лар кўп. Уларда шароит яратилса, сайёҳларни янада кўп-
роқ ва йил давомида жалб қилиш мумкин. Шу мақсадда, 
Президентимиз топшириғига асосан, туризм имконият-
ларидан самарали фойдаланиш бўйича чора-тадбирлар 
ишлаб чиқилди.

Унга кўра, сайёҳлик салоҳияти юқори бўлган 12 та 
туман ва шаҳарда туризм марказлари ташкил этиш кўзда 
тутилмоқда. Бундай марказларда туну кун ишлайдиган 
ресторан, кафе, соғломлаштириш ва бассейн хизматлари 
бўлади.

“Зомин”, “Чимён” ва “Амирсой” каби курорт зонала-
ри ҳамда кўнгилочар мажмуаларда халқаро брендлар, 
миллий ипак матолари, сувенир, заргарлик маҳсулотла-
ри ва олтин қуймалар дўконлари ташкил этилади. Бу-
нинг учун 2027 йил 1 январгача туризм марказларидаги 
тадбиркорларнинг ер ва мол-мулк солиғини белгиланган 
миқдордан 90 фоизга камайтириш, 2026 йил 1 мартгача 
заргарлик ва олтин маҳсулотлари учун керак бўладиган 
асбоб-ускуналар ва технологияларни божхона божидан 
озод қилиш таклиф этилмоқда.

Жорий йилдан бошлаб, “Ўзбекистонда яна бир кун 
саёҳат” дастури амалга оширилади. Унга кўра, вилоятла-
раро туризм объектларини ўзаро боғловчи “республика 
туризм ҳалқалари” ҳамда туман ва шаҳарлар ўртасида 
“ҳудудий туризм ҳалқалари” ташкил этилади. Туризм 
қўмитаси томонидан Туристик йўналишларнинг ягона 
реестри юритилади.

Шунингдек, “Тўрт фаслнинг ҳар бирида саёҳат” 
дастури ҳам амалга оширилади. Масалан, баҳор ва куз 
фаслларида экологик, экстремал, тиббий ва соғлом-
лаштириш, ёзда сув ҳавзалари ва оромгоҳлар, қишда 
 экстремал туризм ва тоғ-чанғи зоналарининг имконият-
лари тарғиб қилинади. Мазкур туризм мавсумларининг 
очилиши учун фестиваллар ташкил этилади.

Ҳар икки йилда май ойида мукофот жамғармаси  
2 миллион доллар бўлган Халқаро “Ўзбекистон ипак ма-
толари” мода ҳафталиги ўтказилади.

Мамлакатимизнинг туризм салоҳиятини чет элларда 
тарғиб қилиш учун Туризм қўмитасининг “туризм ва-
киллари” институти жорий этилади.

Шунингдек, ҳунармандларни қўллаб-қувватлаш, тиб-
биёт туризмини ривожлантириш, туризм таълимига хал-
қаро тажрибани татбиқ қилиш чоралари кўрилади.

Ҳудудларда кемпинг, ўтов, экоуй ва хостеллар, меҳ-
монхоналарда бассейн қуриш учун имтиёзли кредитлар 
ажратилади. Соҳадаги тадбиркорларни қўллаб-қувват-
лаш мақсадида меҳмонхона ва савдо мажмуалари, бас-
сейн ва аквапарклар учун асбоб-ускуна ва жиҳозлар  
2 йилга божхона божлари тўлашдан озод этилади.

Давлатимиз раҳбари бу таклифларни маъқуллаб, эко-
туризмни янада кенг ривожлантириш, ногиронлиги бўл-
ган шахслар саёҳати учун ҳам зарур шароитларни яра-
тиш бўйича кўрсатмалар берди.

ЎзА 

Президент Шавкат Мирзиёев хорижий туристлар 
оқимини ошириш ҳамда ички туризмни фаоллаштиришга оид 

тақдимот билан танишди.

Таъсис конференцияси 

Пойтахтимизда Ўзбекистон маҳаллалари уюшмаси таъсис 
конференцияси бўлиб ўтди. 

КЕКСАЛИК САНЪАТИ ЁШЛАРГА 
Тª¡АНО¯ ЭМАС — СУЯНЧИ¯,

РА¯ИБ ЭМАС — МУАЛЛИМ БªЛМО¯ДИР
МАЪРУФ ОТАНИНГ 

ИБРАТИ
Қарийб етмишни қоралаган Маъруф 
ота Йўлдошевни қумтепаликлар 
нафақат маҳалла фаоли, балки 
устоз-мураббий сифатида ҳам яхши 
танийди. Маъруф ота 45 йиллик 
педагогик фаолияти мобайнида 
кўплаб ёшларга таълим-тарбия берди. 
Ҳозир ушбу йигит-қизлар улғайиб, 
камолга етиб, турли соҳаларда 
самарали меҳнат қиляпти. Улар 
Маъруф отага “устоз” дея эҳтиром 
билан мурожаат қилади. Шунинг 
баробарида, оилада фарзанд 
тарбияси, иш жойларида фаолиятини 
ривожлантиришда устознинг ҳаётий 
тажрибаси ва ўгитларига ҳамон эҳтиёж 
сезадиганлари ҳам бор. 

Маҳалла инсонни жамият билан 
уйғун яшашга ўргатадиган, ўзаро 
меҳр-оқибат, бағрикенглик, дўстлик, 
ҳамкорлик ришталарини қарор 
топтиришга, инсон камолоти ва 
жамият ривожини таъминлашга 
хизмат қиладиган маскандир. Шу 
боис, ўзини ўзи бошқаришнинг ноёб 
тизими бўлган ушбу тузилманинг 
жамиятимиздаги нуфузини 
ошириш, ҳуқуқ ва ваколатларини 
кенгайтириш, моддий-техник 
базасини мустаҳкамлаш борасида 
тизимли ишлар қилинмоқда. Янги 
таҳрирдаги Конституциямизда 
маҳалла институти мақоми 
мустаҳкамланди. Барча соҳа ва 
йўналишлар бўйича “маҳаллабай” 
ишлаш тизими жорий этилиб, “Обод 
ва хавфсиз маҳалла” тамойили 
амалиётга татбиқ этилди. 

¯АЙСИ КУНИ АВТОМОБИЛЬ 
²АЙДАМАГАН МАЪ¯УЛ?

Мамлакатимизда автотранспорт воситалари сони йил 
сайин кўпаймоқда. Айниқса, Тошкент шаҳрида. Бу, ўз 
навбатида, тирбандлик ошишига олиб келяпти, атмосфера 
ҳавосига салбий таъсир кўрсатяпти. Экология, атроф-
муҳитни муҳофаза қилиш ва иқлим ўзгариши вазирлиги 
хабарига қараганда, бу транспорт воситаларининг экологик 
даражаси, фойдаланилаётган ёқилғи ва йўл ҳаракатини 
ташкил этиш сифатига боғлиқ бўлиб қолмоқда.

Давоми 3-бетда Давоми 2-бетда

Давоми 4-бетдаДавоми 5-бетда

МА²АЛЛА ИНСТИТУТИДА ЯНГИ БОШ¯АРУВ 
ТИЗИМИ ИШ БОШЛАДИ

Маънавий таҳдидларга қарши курашни, аввало, оиламиздан, 
маҳалламиздан бошлашимиз зарур. Бу борада маҳалла фаоллари ва 

жамоатчилик тузилмалари фаол бўлмоғи лозим. 2 СИЁСАТ

“Маҳалла еттилиги” фаолиятининг 
асосий самарадорлик кўрсаткичлари 
(KPI) бўйича алоҳида баҳолаш тартиби 
жорий этилмоқда ва маҳалла раислари 
энди 20 фоиз балл бериш ҳуқуқига эга. 
Барча туман ва шаҳарларда “Маҳалла 
бюджети” тизими жорий этилди.

“Фуқароларнинг ўзини ўзи бошқа-
риш органлари тўғрисида”ги қонуннинг 
янги таҳрирдаги лойиҳаси ишлаб чиқи-
либ, унда маҳаллаларни ташкил этиш, 
“маҳалла еттилиги”нинг масъулияти ва 
жавобгарлиги бўйича аниқ мезонлар 
белгиланади. “Еттилик” аъзоларини та-
йинлашда маҳаллада яшайдиган номзод-
ларга устунлик берилади. Маҳалла раи-
сининг сўровига жавоб бермаслик ёки 
унинг тақдимномасида қўйилган маса-
лани кўриб чиқмаслик учун жавобгарлик 
белгиланади.

“Фуқаролар йиғини раиси сайлови 
тўғрисида”ги қонуннинг янги таҳрирда-
ги лойиҳаси ишлаб чиқилиб, унда ма-
ҳалла раиси сайловини аҳоли томонидан 
умумий, тенг, тўғридан-тўғри сайлов ҳу-
қуқи асосида яширин овоз бериш орқали 
ўтказиш, маҳалла раисининг маълумоти 
ва малакаси бўйича қўйиладиган талаб-
лар, маҳалла раисининг ваколат мудда-
тини 3 йилдан 5 йилга узайтириш каби 
янгиликлар киритиш кўзда тутилмоқда.

Азиз дўстлар!
Маҳаллаларга кўрсатилаётган юк-

сак эътибор ва ғамхўрлик, ўз навба-
тида, зиммамизга катта масъулият ва 
жавобгарлик юклашини, албатта, барча-
миз яхши тасаввур қиламиз. Айниқса, 

 Президентимиз раислигида 2023 йил 22 
декабрь куни Республика Маънавият ва 
маърифат кенгаши, 2024 йил 12 январда 
Хавфсизлик кенгашининг кенгайтирил-
ган йиғилишларида муҳокама қилинган 
долзарб масалалар ва белгилаб олинган 
муҳим вазифалар ўзини маҳалла ҳаётига, 
эл-юртимиз тақдири ва келажагига дахл-
дор деб билган ҳеч қайси инсонни бе-
фарқ қолдирмайди. Чунки инсон қадри, 
меҳр-оқибат ва ҳамжиҳатлик, миллатла-
раро дўстлик ва тотувлик, маънавият ва 
маърифат, маданият ва санъат, спорт ва 
илм-фан ривожи, ёшларни ҳарбий-ва-
танпарварлик руҳида тарбиялаш, аввало, 
маҳалладан бошланади.

Глобаллашув жараёнлари ҳамда 
одамлар, айниқса, ёш авлоднинг қалби 
ва онги учун кураш кучайиб бораёт-
ган ҳозирги ўта мураккаб шароитда 
маҳаллаларда ҳарбий-ватанпарварлик 
руҳидаги тарбиянинг ўрни ва аҳамияти 
тобора ортиб бормоқда. Бугунги кунда 
ҳар биримиз амалда Ватан ҳимоячиси 
бўлишимиз, ёшларимизни ҳам шу руҳ-
да камол топтиришимиз зарур. Навқи-
рон авлод вакилларининг ислоҳотлар 
жараёнидаги иштирокини ошириш, 
улар ўз интеллектуал ва ижодий сало-
ҳиятини рўёбга чиқариши учун, бирин-
чи навбатда, маҳаллаларда қулай муҳит 
ва шароитлар яратиш ўта муҳим вази-
фамиздир.

Бизнинг бу борадаги иштирокимиз, 
аввало, бир-биримизга, қўни-қўшнилар-
га, кўчамизда, маҳалламизда униб-ўсиб 
келаётган болалар тарбиясига бефарқ 
бўлмасдан, жон куйдиришда, том маъ-
нода “ҳар бир болага ҳам ота, ҳам она, 
ҳам устоз, ҳам тарбиячи” бўлишимизда 

намоён бўлади. Айниқса, миллий маъ-
навиятимизга қарши қаратилган буз-
ғунчи ҳаракатларга қарши курашиш ва 
маҳаллада ахлоқий-тарбиявий муҳит 
барқарорлигини таъминлашда муҳта-
рам отахон ва онахонларимиз, фаол 
кўча ва уй бошлиқлари, имом-хатиб ва 
отинойилар, зиёлиларимиз ва тадбир-
корларимизнинг фидойилиги катта аҳа-
миятга эга.

Ўзингиз айтинг, бугун баъзи гуруҳлар 
орасида кузатилаётган диний қарашлар-
ни Конституция ва қонунларимизга қар-
ши ва улардан устун қўйиш ҳолатларига, 
диний эътиқод ниқоби остида ёшларни 
маърифатга эмас, жаҳолатга ундаётган 
кишиларга, кўп хотинлилик, аёл киши 
ишламасдан уйда ўтириши, ўқимаслиги 
керак, деган сохта “даъват”ларга қарши 
биз курашмасак, ким курашади?

Маънавий таҳдидларга қарши кураш-
ни, аввало, оиламиздан, маҳалламиздан 
бошлашимиз зарур. Бу борада маҳалла 
фаоллари ва жамоатчилик тузилмалари 
фаол бўлмоғи лозим. Ўзимиз, фарзанд ва 
набираларимиз ҳаёти ҳамда келажагига 
дахлдор бундай масалаларда энди “ухлаб 
ўтириш”, лоқайд бўлишга асло ҳаққимиз 
йўқ.

Айниқса, ёшлар билан кўпроқ гап-
лашиш, уларнинг қалбига қулоқ солиш, 
дардини билиш, муаммоларига ечим то-
пиш, жумладан, уюшмаган ёшлар билан 
ишлаш, ҳарбий хизматга муносиб мард 
ва ботир йигитларни тарбиялашга эъти-
бор қаратиш маҳалла фаолиятининг асо-
сий йўналиши бўлиши шарт. Бу борада 
тегишли давлат ва нодавлат ташкилотлар 
билан ҳамкорликни кучайтиришимиз 
лозим. Президентимиз белгилаб берган 

тўғри йўлда энди ташаббус кўрсатиш, 
турли иллатларга қарши курашишдан 
уялиб, тортиниб ўтириш бизга ярашмай-
ди. Дадил бўлайлик, сўзимиз ва иши-
миз ҳам кескир бўлсин! Агар барчамиз 
бирлашиб, хавф-хатар ва муаммоларни 
енгмасак, улар бизни енгади. Биз бир-
лашмасак, бузғунчи кучлар бизга қарши 
бирлашади. Буни ҳеч қачон унутмасли-
гимиз лозим.

Маҳалла ва оилаларда ижтимоий-
маънавий муҳитни ўрганиш ҳамда 
аниқланган ижтимоий муаммолар му-
тасадди ташкилотлар томонидан бар-
тараф этилиши устидан жамоатчилик 
назоратини кучайтирайлик! Ёшлари-
мизнинг “онлайн қимор”, “тармоқдаги 
ўғирлик”, фирибгарлик каби иллатлар-
га берилиб, жаҳолат қурбонига айла-
нишига йўл қўймайлик!

Тўй-ҳашамлардаги дабдабабозлик, 
исрофгарчиликка чек қўяйлик!

Агар сидқидилдан ҳаракат қилсак, ма-
ҳалланинг қурби етмайдиган ишнинг ўзи 
йўқ. Маҳалламиздаги жамоатчилик ту-
зилмалари, “Маҳалла назорати” ва “Кек-
салар маслаҳати” гуруҳларига, “Оқила 
аёллар” ҳаракатига энг фаол ва жонкуяр 
фаолларни жалб этиб, уларни эзгу мақ-
сад йўлида сафарбар этсак, ҳар қандай 
муаммони, албатта, ҳал қиламиз.

Қадрли маҳалла фаоллари!
Бугун қуйидаги устувор масалаларга 

алоҳида эътибор беришимиз зарур.
Авваламбор, “Боланинг бегонаси бўл-

майди!”, “Бир болага етти маҳалла ҳам 
ота, ҳам она”, “Менинг маҳаллам, менинг 
кўчам тинч ва тоза, жиноятчиликдан 
холи маҳалла, кўча!”, “Менинг маҳал-
ламда жиноят содир бўлмаслиги керак!”, 

“Мен маҳалламга бефарқ эмасман!” каби 
эзгу шиор ва даъватларни амалий ҳара-
катга айлантиришимиз керак.

Иккинчидан, маҳаллаларда ҳеч ким 
меҳр ва эътибордан четда қолмаслиги 
зарур — етим-есирлар, ногиронлиги 
бўлган шахслар, боқувчисини йўқотган 
оилалар, якка-ёлғиз қарияларни қўллаб-
қувватлаш фаолиятимизнинг муҳим йў-
налиши бўлиши шарт.

Учинчидан, уйма-уй юриш, ҳар бир 
оиланинг турмуш тарзидан хабардор бў-
лиш, оилалар фаровонлигини ошириш, 
аҳоли, айниқса, ёшлар ва хотин-қизлар 
бандлигини таъминлаш, тадбиркорлик-
ни ривожлантириш, аҳолида томорқа 
маданиятини юксалтиришга эътиборни 
кучайтиришимиз лозим.

Тўртинчидан, нотинч, ажралиш ёқа-
сида турган оилалар, жиноят содир 
этишга мойил ёки аъзолари ўз жонига 
суиқасд қилган, узоқ муддатга хорижга 
ишлаш учун кетган, жазони ижро этиш 
муассасаларидаги фуқароларнинг оила-
лари билан мунтазам ишласак, яхши на-
тижага эришамиз.

Бешинчидан, оила ва маҳаллаларда 
ижтимоий-маънавий муҳитни соғлом-
лаштириш, тўй-ҳашамларни дабдабадан 
холи, ихчам ва камхарж ўтказишга кўп-
ни кўрган нуронийларимизни кенг жалб 
этиб, уларнинг бой ҳаётий тажрибасидан 
самарали фойдаланишимиз зарур.

Олтинчидан, маҳаллада жамоатчилик 
назорати таъсирчанлигини оширишимиз 
зарур. Қонун ҳужжатлари, ҳудудларни 
комплекс ривожлантириш дастурлари, 
фуқаролар йиғинларининг қарорлари 
ижросини назорат қилиш, корхона ҳамда 
ташкилотлар раҳбарлари ҳисоботларини 

эшитиш каби йўналишлар бўйича тизим-
ли жамоатчилик назоратини самарали 
ташкил этишимиз керак.

Мухтасар қилиб айтганда, Президен-
тимизнинг “Қайси маҳаллада иш тўғри 
ташкил этилиб, фуқаролар билан яқин 
ҳамкорлик ўрнатилса, ўша ерда ҳамжи-
ҳатлик, меҳр-оқибат муҳити ҳукм сура-
ди, нохуш ҳолатларга йўл қўйилмайди”, 
деган сўзлари фаолиятимизда дастурила-
мал бўлиши лозим.

Азиз ҳамкасблар!
Ҳеч қачон унутмайлик, ана шу вази-

фаларни амалга ошириш биз учун нафа-
қат мажбурият, балки муқаддас бурчи-
миздир.

Янги Ўзбекистонни барпо этиш, мам-
лакатимизни равнақ топтириш, халқимиз 
фаровонлигини ошириш, одамларимиз-
ни ҳаётдан рози қилиш йўлида муҳтарам 
Президентимизга таянч ва суянч бўлай-
лик!

Шу йўлда “Менинг маҳаллам — ме-
нинг истиқболим — менинг тақдирим” 
деган тамойил ҳаётий шиоримизга ай-
лансин!

Бундай масъулиятли вазифаларни 
виждонан ва ҳалол бажариб, барчамиз-
га билдирилган юксак ишончни оқлаш 
учун бор куч ва имкониятларимизни са-
фарбар этамиз, деб ишонамиз!

Донишманд боболаримиз айтганла-
ридек, “Бу дунёда одамларга эзгулик 
улашиб яшашдан кўра улуғ ва савоб иш 
йўқ”. Ана шу ҳикматга амал қилиб яша-
сак, ишимизда, албатта, натижа бўлади, 
халқимиз ва Президентимизнинг ишон-
чини оқлаган бўламиз.

Ана шундай буюк саодат барчамизга 
ёр бўлсин!

Бошланиши 1-бетда

Бошланиши 1-бетда

Кейинги етти йилда тизимни та-
комиллаштиришга доир юзга яқин 
меъёрий-ҳуқуқий ҳужжат қабул қи-
линиб, маҳалла раиси, ҳоким ёр-
дамчиси, хотин-қизлар фаоли, ёшлар 
етакчиси, профилактика инспектори, 
ижтимоий ходим ва солиқ инспек-
торидан иборат таъсирчан тузилма 
фаолияти йўлга қўйилгани ижобий 
самара беряпти. Жумладан, маҳал-
лаларда тадбиркорлик фаолияти 
ривожланиб бормоқда. Бу эса янги 
иш ўринлари, доимий даромад ман-
балари яратилиши орқали оилалар 
даромадини ошириш, ижтимоий-
маънавий муҳит барқарорлигини 
таъминлашга хизмат қилмоқда.

Президентимизнинг 2023 йил 21 
декабрдаги “Маҳалла институтининг 
жамиятдаги ролини тубдан ошириш ва 
унинг аҳоли муаммоларини ҳал этиш-
да биринчи бўғин сифатида ишлашини 
таъминлашга қаратилган чора-тадбир-
лар тўғрисида”ги фармони ҳамда “Ўз-
бекистон маҳаллалари уюшмаси фао-
лиятини йўлга қўйиш ва маҳаллаларда 
бошқарув тизимини такомиллашти-
ришга оид қўшимча чора-тадбирлар 
тўғрисида”ги қарори мазкур тузилма-
нинг жамиятимиздаги нуфузини янада 
оширишда муҳим дастуриламал бўла-
ди. Ушбу ҳужжатлар асосида маҳалла 
институтида янгича бошқарув тизими 
иш бошлади. 

Ҳар бир фуқаролар йиғинида “ма-
ҳалла еттилиги” шакллантирилиб, 
аниқ вазифалари, биргаликда амалга 
оширадиган ишлари белгилаб берил-
ди. Маҳалла ходимлари фаолиятини 
асосий самарадорлик кўрсаткичлари 
бўйича алоҳида баҳолаш тартиби жо-
рий этилмоқда. Барча маҳаллаларда 
“маҳалла бюджети” тизими йўлга қў-
йилмоқда. Энг муҳими, маҳалланинг 
аҳолига ижтимоий кўмак бериш бо-

расидаги ваколатлари кучайтирилди. 
Эндиликда “Темир дафтар”, “Аёллар 
дафтари” ва “Ёшлар дафтари” орқали 
ижтимоий ёрдам кўрсатиш ва субси-
дия ажратиш “маҳалла еттилиги”нинг 
биргаликдаги қарори асосида амалга 
оширилади. 

Таъсис конференциясида Ўзбекис-
тон маҳаллалари уюшмасини тузиш 
ва унинг ҳудудий бўлинмаларини таш-
кил этиш, уюшма устави ва рамзини, 
ҳудудий бўлинмаларининг намунавий 
низомларини тасдиқлаш, уюшманинг 
назорат-тафтиш комиссияси раиси ва 
аъзоларини сайлаш, шунингдек, уюш-
ма ва унинг ҳудудий бўлинмалари ҳам-
да маҳалла фаоллари олдида турган 
устувор вазифалар муҳокама қилинди. 

Кун тартибидаги масалалар юза-
сидан делегатларнинг фикр-мулоҳа-
залари тингланди. Хусусан, маҳалла 
тизимидаги ўзгаришлар, унинг жа-
мият ҳаётидаги ўрни ва обрўсини 
ошириш борасидаги ташаббуслар, 

“маҳалла еттилиги”нинг фаолият йў-
налишлари хусусида сўз борди. Пре-
зидентимизнинг тегишли фармон ва 
қарорида белгиланган устувор ва-
зифалар бирма-бир таҳлил этилди. 
Маҳалла тизимини ривожлантириш 
бўйича таклиф ва ташаббуслар бил-
дирилди. 

— Қарийб саккиз йилдан буён ма-
ҳалла тизимида ишлайман, — дейди 
Қарши шаҳридаги “Отчопар” маҳалла 
фуқаролар йиғини раиси Зилола Хур-
рамова. — Маҳалла инфратузилмаси 
йил сайин такомиллашиб боряпти. 
Айниқса, юртимиздаги ислоҳотлардан 
ҳар бир инсон баҳраманд бўлишини 
таъминлашда маҳалланинг ўрни тобо-
ра яққолроқ намоён бўлмоқда. 

Ўзбекистон маҳаллалари уюшма-
си ташкил этилиши бу борада яна бир 
муҳим қадам бўлди. Бу янгилик асрлар 
давомида боқий яшаб келаётган маҳал-
ланинг ўрни ва мақомини янада оши-
риш баробарида ушбу тузилманинг 
навқирон авлод камолоти, жамиятда 
маънавий-маърифий муҳитни яхши-
лаш, юртимизда тинчлик-осойишта-
ликни мустаҳкамлашда ўз самарасини 
беради. 

Энди бу жабҳадаги ишлар янада 
кенгаяди. Хусусан, маҳалла раисининг 
ваколат муддатини амалдаги 3 йилдан 
5 йилга узайтириш кўзда тутиляпти. 
Ҳар бир маҳалланинг ўз бюджети бў-
лади. Бундан ташқари, кўплаб давлат 
хизматлари маҳалладан туриб кўрсати-
ладиган тизим жорий этилади. 

— Ўзбекистон маҳаллалари уюш-
маси ташкил этилиши юртимиз ҳаё-
тидаги муҳим воқеа бўлди, — дейди 
Андижон вилояти Хонобод шаҳри-
даги “Янги ҳаёт” маҳалла фуқаро-

лар йиғини раиси Азиза Абдуқаҳҳо-
рова. — Зеро, маҳалла асрлар оша 
яшаб келаётган бебаҳо қадриятимиз, 
бой тарихимиз ва ёруғ келажагимиз 
кўзгуси. Маҳалланинг ўзаро ҳамжи-
ҳатлик, меҳр-оқибат, дўстлик, ҳам-
корлик ришталарини мустаҳкамлаш 
борасидаги аҳамияти, айниқса, бу-
гунги давримизда янада ошмоқда. 
Шу боис, маҳалла тизимининг ри-
вожланиши бугунги фаровон ҳаё-
тимиз ва келажак тараққиётининг 
муҳим омили бўлажак. Маҳалламиз-
нинг ўсиш нуқтаси туризмга ихти-
сослашган, 16 та  меҳмон уйи, битта 

хостел бор.  Бундан ташқари, юртдош-
ларимиз ва чет эллик сайёҳларнинг 
хавфсизлигини таъминлаш масаласи 
ҳам доимий эътиборимизда. Шу ту-
файли сайёҳлар оқими тобора кўпайиб 

боряпти.  Албатта, бундай ўзгариш ва 
янгиланишлар бардавом бўлиши учун 
ҳар биримиз масъулмиз. 

Конференцияда ташкилий масала 
кўриб чиқилди. Делегатлар Ўзбекис-
тон маҳаллалари уюшмаси раиси лаво-
зимига Қаҳрамон Қуронбоев номзоди-
ни бир овоздан маъқуллади. 

Конференция иштирокчилари номи-
дан маҳаллалар фаолларига мурожаат 
қабул қилинди. 

Баҳор ҲАЗРАТҚУЛОВА,
“Янги Ўзбекистон” мухбири

Президентимизнинг 2023 йил 21 декабрдаги “Маҳалла 
институтининг жамиятдаги ролини тубдан ошириш ва унинг 
аҳоли муаммоларини ҳал этишда биринчи бўғин сифатида 
ишлашини таъминлашга қаратилган чора-тадбирлар 
тўғрисида”ги фармони ҳамда “Ўзбекистон маҳаллалари 
уюшмаси фаолиятини йўлга қўйиш ва маҳаллаларда 
бошқарув тизимини такомиллаштиришга оид қўшимча 
чора-тадбирлар тўғрисида”ги қарори мазкур тузилманинг 
жамиятимиздаги нуфузини янада оширишда муҳим 
дастуриламал бўлади. Ушбу ҳужжатлар асосида маҳалла 
институтида янгича бошқарув тизими иш бошлади. 

Ҳар бир фуқаролар йиғинида “маҳалла еттилиги” 
шакллантирилиб, аниқ вазифалари, биргаликда амалга 
оширадиган ишлари белгилаб берилди. Маҳалла ходимлари 
фаолиятини асосий самарадорлик кўрсаткичлари бўйича 
алоҳида баҳолаш тартиби жорий этилмоқда. Барча маҳаллаларда 
“маҳалла бюджети” тизими йўлга қўйилмоқда. Энг муҳими, 
маҳалланинг аҳолига ижтимоий кўмак бериш борасидаги 
ваколатлари кучайтирилди. Эндиликда “Темир дафтар”, “Аёллар 
дафтари” ва “Ёшлар дафтари” орқали ижтимоий ёрдам кўрсатиш 
ва субсидия ажратиш “маҳалла еттилиги”нинг биргаликдаги 
қарори асосида амалга оширилади. 

Нуронийларнинг ижтимоий фаоллигини қўллаб-қувватлаш 
мақсадида “Фахрий мураббий” ордени ва “Меҳнат фахрийси” кўкрак 

нишони таъсис этилди. Кексалар учун туман ва шаҳарларда “Нуронийлар 
маскани” мажмуалари ташкил қилинди. 

2024 йил 18 январь, 13-сон

Бир нуроний ўн ёшга масъул

Шу боис, маҳаллада бўлиб ўтадиган турли 
тадбирлар ва мулоқотларда ёшлар қаторида 
катта авлод вакиллари ҳам фаол қатнашиб, 
Маъруф отанинг фарзанд тарбияси, ўқувчи-
лар таълими билан боғлиқ фикр-мулоҳазала-
рини тинглаш, ўзларини қизиқтирган савол-
лар юзасидан суҳбатлашишга ошиқади. Ўз 
навбатида, Маъруф ота ҳам маҳалладошлари, 
айниқса, ёшлар билан доимо ҳамнафас бў-
лишга интилади. 

Ҳикоямиз қаҳрамони Маъруф Йўлдошев 
Наманган вилоятининг Уйчи туманидан. 
Турмуш ўртоғи, она тили ва адабиёт фани 
муаллимаси Ҳикоятхон ая билан беш фар-
зандни камолга етказди. Ўғил-қизларининг 
ҳам барчаси олий маълумотли, хусусан, улар-
дан учтаси ота-онаси касбини давом эттириб, 
педагог бўлиб ишлаяпти. Узоқ йиллик меҳнат 
фаолиятидан кейин пенсияга чиқиб, давлат-
нинг меҳр-эътибори оғушида, фарзандлар ар-
доғида қарилик гаштини суриш насиб этган 
ушбу нуроний инсон бугун ҳам  эл хизмати-
да. У ҳозир ўзи яшайдиган маҳаллада кекса-
лар маслаҳат гуруҳи етакчиси. 

— Пенсия ёшига етгач, ҳаётнинг яна бир 
янги саҳифаси очилар экан, — дейди Маъ-
руф ота. — Умрнинг бу даврини ҳам ўзгача 
маъно ва мазмун билан бойитиш ҳисси ин-
сонни янги мақсадларга ундайди. Қолаверса, 
бугунги кунда мамлакатимизда кекса авлод 
вакилларини қўллаб-қувватлаш, соғлиғини 
муҳофазалаш, ижтимоий ҳимоялаш, жамият 
ҳаётида фаол иштирокини таъминлаш бора-
сидаги ислоҳотлар биз, нуронийларга янгича 
куч-ғайрат бахш этади. Шу туфайли ҳам пен-
сияда бўлишимга қарамай, маҳалла ҳаётида 
фаол иштирок этиб келяпман. 

Маъруф ота бугунги кунда Президенти-
мизнинг 2023 йил 11 мартдаги  “Кекса авлод 
вакилларини ҳар томонлама қўллаб-қувват-
лаш ҳамда уларнинг ижтимоий фаоллигини 
оширишга доир қўшимча чора-тадбирлар 
тўғрисида”ги қарорида белгиланган “Бир 
нуроний ўн ёшга масъул” тамойилини рўёб-
га чиқаришда фаол иш олиб бораётган фах-
рийларимиздан бири. Ўтган йилнинг бошида 
маҳалла ва “Нуроний” жамғармаси туман 
бўлими ташаббуси билан отага ўзи истиқо-
мат қиладиган “Қумтепа” маҳалла фуқаролар 
йиғинида яшайдиган ўн нафар уюшмаган ва 
муаммоли ёшлар бириктирилган эди. Маъ-
руф ота ушбу ёшлар билан ишни уларнинг 
шахсан ўзи билан суҳбатлашиш, муаммола-
рини ўрганишдан бошлади. 

Бу йигит-қизларнинг ўз қизиқиши, ҳар би-
рининг ўзига хос ўй-фикри, хаёли бор. Бироқ 
хаёл бошқа, ҳаёт ҳақиқати бошқа. Ота-она 
ва устозлар ўгитини олмай, хаёлга алданиб 
юравериш ҳаётда кўплаб муаммоларни туғ-
дириши мумкин. Айниқса, қўлида касб-кори 
бўлмаган ёшлар ҳаётда ўз ўрнини топишда 
кўп қийналади. Педагог сифатида буни яхши 
англаган Маъруф ота шу жиҳатларга алоҳида 
эътибор қаратди. 

Ўрганишлари жараёнида уларнинг ўзи ва 
оиласи билан яқиндан танишди. Унга бирик-
тирилган ёшлардан бири оилада ёлғиз ўғил 
бўлгани учун бир оз тантиқроқ, боз устига 
ота-онаси ўғли ҳаётнинг юкини тўлиқ елкага 
олишини кутиб ўтирмай, 20 ёшга етиб-етмай 
уйлантирган. Оилали бўлсаям, йигитнинг 
тўқликка шўхлик қилиш одати қолмайди. Бу 
ёш келин-куёв ўртасида келишмовчиликка 
сабаб бўлади, оилада жанжал кўпайиб бора-
веради. Маъруф ота муаммога ечим сифатида 
йигитни иш билан банд қилиш йўлини излай-
ди. Бунда унга маҳаллада фаолият юритаёт-
ган тадбиркорлар яқиндан кўмак беради. 

Қумтепа маҳалласида ҳозирда темирдан 
жиҳозлар ясаш бўйича кичик саноат ҳудуди 
ташкил этилган. Бу ерда беш юздан ортиқ 
уста темир дарвоза ясаб, нафақат юртимиз 
аҳолиси, балки қўшни давлатларга ҳам етка-
зиб беради. Бу имконият ёшлар бандлигини 

таъминлашда маҳалла фаолларига жуда қўл 
келяпти. Маъруф ота ўзига бириктирилган 
ишсиз ёшларни шу усталарга шогирдликка 
берди. Юқорида тақдири ҳақида сўз юритил-
ган йигит ҳам ҳозирда шу касбни ўрганиб, 
ўзи мустақил фаолият юритишни бошлагани 
ҳақида Маъруф ота қувониб сўзлаб берди. 

Отага бириктирилган икки нафар ўқувчи 
эса тез-тез дарс қолдиришга одатланган эди. 
Улардан бири оиласидаги моддий етишмов-
чилик туфайли тирикчилик йўлини тутишга 
мажбур бўлган бўлса, иккинчиси оилада ота-
онаси ўртасидаги доимий жанжал туфайли 
уйдан қочиб, кўчада юришга одатланган 
экан. Маҳалла фаоллари бу хонадонларга 
кириб, оиладаги муҳитни яхшилаш, зарур 
ҳолатда уларга кўмак беришни йўлга қўйди. 
Натижада ота-оналар фарзанди таълим-тар-
бияси билан шуғуллана бошлади ва болалар 
мактабга қайтди. 

Яна бир оила фарзанди шартнома пулини 
тўлай олмаслиги туфайли ўқишини давом эт-
тиришга қийналаётгани маълум бўлди. Унга 
ҳам амалий кўмак кўрсатилди. Отага бирик-
тирилган ёшларнинг аксарияти ишсиз, меҳ-
нат бозорида ўз ўрнини тополмай қийналаёт-
ган йигит-қизлар. Уч нафарига деҳқончилик 
қилиш учун ер ажратиб берилди. Улар ўзла-
рига ажратилган ерда такрорий экин етиш-
тириб, даромад топяпти. Айниқса, ёшлар 
сафида келгусида иссиқхона ташкил этишни 
мақсад қилганлар ҳам борлиги қувонарли. 

Маъруф ота Йўлдошевнинг ёшлар билан 
ишлаш борасида орттирган бу тажрибаси 
кўпчилик ҳамкасбларида катта қизиқиш уй-
ғотмоқда. Ўтган йили Бухорода бўлиб ўтган 
“Бир нуроний ўн ёшга масъул” республика 
танловида ҳам бу тажриба алоҳида эътироф 
этилди ва танлов ғолиблари сафидан жой 
олди. Шу кунларда М.Йўлдошев фаолияти-
ни ана шундай амалий натижаларга йўнал-
тирган ҳолда давом эттириши баробарида, 
вилоятнинг бошқа маҳаллаларида фаолият 
юритаётган нуронийларга ҳам ўз тажрибаси-
ни ўргатиб келяпти. 

— Вилоятимизда 788 маҳалла бор, ҳар 
биридан уч нафардан фаол нуроний тан-
лаб олинди ва улар ўн олти ярим мингдан 
зиёд ёшлар билан иш олиб борди, — дейди 
 “Нуроний” жамғармаси Наманган вилояти 
бўлими масъул ходими Абдурашид Болта-
боев. — Бу ёшларнинг аксарияти ишсиз, 
баъзилари адашиб, жиноят кўчасига кирган 
ва ҳозирда профилактик ҳисобда туради-
ганлар, бир қисми эса ижтимоий муаммоли 
оилалар фарзандлари, баъзилари мустақил 
ҳаётга қадам қўйса-да, жамиятда ўз ўрни-
ни топишга қийналаётган йигит-қизлар эди. 
Фидойи, ташаббускор, ҳаётнинг паст-балан-
дини кўриб, катта ҳаётий тажриба орттирган 
фахрийларимиз ва маҳалла фаолларининг 
кўмаги билан аксарият ёшларнинг муаммо-
лари ҳал этилди. Улар ҳаётда ўз йўлини топ-
ди, десак хато бўлмайди. Хайрли ишлар бу 
йил ҳам давом этяпти.

ЁШЛАРГА ТИРГАК 
БЎЛИШ САОДАТИ

Бугун ахборот технологиялари ривожлан-
ган замонда яшаяпмиз. Бунинг яхши томон-
лари кўп, бироқ салбий жиҳатлари ҳам йўқ 
эмас. Ҳозир бу йўналишда энг кўп муҳокама 
этилаётган масала — ёшларимизнинг ижти-
моий тармоқларга боғланиб қолаётгани. Бу-
нинг таъсирида билиб-билмай номақбул йўл-
ларга кириб кетаётганлар ҳам бор. Айниқса, 
кибержиноятчилик тобора авж олмоқда. 

Ижтимоий тармоқларда бу хусусда кун-
да-кунора янгидан-янги хабарларни эшитиш 
оддий ҳол бўлиб қолди. Баъзида шу жи-
ноятга қўл ураётганлар ким экан, уларнинг 

ота-онаси, маҳалласи қаёққа қараяпти, фар-
зандларини тўғри йўлга солса бўлмайдими, 
дейдиганлар ҳам топилади. Аммо бугунги 
глобаллашув шиддати шу қадар тез кечмоқ-
даки, бугун қўшни маҳаллада рўй берган 
бундай ҳодиса эртага ўзимизнинг маҳаллага 
кўчмайди, деб ишонч билдириш қийин. 

Пойтахтимизнинг Олмазор туманидаги 
Истиқбол маҳалласи фахрийси Гулнора То-
липова ҳам “Бир нуроний ўн ёшга масъул” 
лойиҳасида фаол иштирок этаётган юртдош-
ларимиздан бири. Ўтган йили унга бирикти-
рилган ўн нафар йигит-қизнинг беш нафари 

ҳали оқу қорани таниб улгурмай, ҳаёт йўлида 
адашиб, жиноят кўчасига кириб қолгани ту-
файли профилактик ҳисобга олинган.

Улардан бири тақиқланган ахборотлар-
ни интернетда тарғиб этган. Яна бири тенг-
дошларига зўравонлик қилган. Учинчиси 
оилавий шароити ва ўзидан катта ёшлилар 
таъсирида безорилик йўлига ўтган. Яна 
бир йигит эса автоҳалокат содир этгани 
учун назоратга олинган. Уларнинг ораси-
да мактабда дарс қолдириб келаётганлари 
ҳам бор. Буларнинг барчаси ҳали навниҳол 
ёшлар, ҳар бири бир оиланинг кўз тикиб 
турган  илинжи, ота-онасининг ишонган 
боғи. Бироқ улар билиб-билмай хатога йўл 
қўйиб, яқинларининг бошига ҳам ташвиш 
солган.

Тўғри, бундай вазиятда ота-она ва оила-
нинг яқинлари фарзандларини тўғри йўлга 
солиш учун тинимсиз ҳаракат қилади. Аммо 
бу жараёнда кўпнинг кўмаги, айниқса, нуро-
нийларнинг маслаҳати жуда ҳам асқотади. 
Ўттиз беш йилдан кўпроқ боғча опа бўлиб 
ишлаган Гулнора Толипова иш фаолияти да-
вомида бундай ҳолатларга кўп бор дуч кел-
ган. 

Гулнора опа оилаларга кириб борар экан, 
аввало, хонадоннинг маънавий-маърифий, 
ижтимоий-иқтисодий муҳитини чуқур ўрга-
нишга ҳаракат қилди. Зеро, ёшлар ҳаётининг 
кўп қисмини оилада, ота-онаси билан бирга 
ўтказади. Шу боис, оиладаги муҳит ёшлар-
нинг ҳаётига катта таъсир кўрсатади. Қола-
верса, ҳар бир йигит-қизнинг ўз қизиқиши, 
олдига қўйган мақсади бўлади. Ёшлар билан 
олиб бориладиган тарбиявий ишлар шундан 
келиб чиқиб ташкил этилса, кўпроқ самара 
беради. 

— Оилаларда ўтказилган ўрганишларда 
маҳалла фаоллари, хусусан, ёшлар етакчи-
си яқиндан кўмак берди, — дейди Гулнора 
Толипова. — Ҳудудимиздаги иккита мактаб 
жамоаси билан ҳам фаол ҳамкорлик қиламиз. 
Ёшлар ҳаётида учраётган муаммоларни ҳал 
этишда, аввало, йигит-қизларни билимли қи-
лиш ва бозорда талаб юқори касб-ҳунарларга 
ўқитишга алоҳида эътибор қаратамиз. Шу 
мақсадда ишсиз ёшларни туманимиздаги Мо-
номарказга йўналтирамиз. Чунки ишсизлик, 
бекорчилик кўп ҳолларда ёшларнинг йўлдан 
адашишига сабаб бўлади. 

Маҳалла фаоллари ўқувчиларнинг замо-
навий андазалар асосида билим олиши, ай-
ниқса, Президентимиз илгари сурган “Икки 
тил ва бир касб” тамойили бўйича ҳудуддаги 
таълим муассасаларида олиб борилаётган 
ишларни ҳам ўрганиб боради. Ҳозир мактаб-
ларда ёшларга бу борада чет тилларни чуқур 
ўргатиш мақсадида хорижий давлатлардан 
келган малакали мутахассислар билан ҳам-
корликда иш олиб бориляпти.  

Гулнора опага бириктирилган ёшлар тақ-
дирига қайтсак, айни пайтга келиб, уларнинг 
барчасининг ҳаёти изга тушган. Ёшлардан 
бири олий ўқув юртида ўқишини давом эт-
тирмоқда. Ишсиз ёшлар ўзининг қизиқиши 
ва лаёқати бўйича ишлаяпти. Бири озиқ-ов-
қат соҳасида, бири косметология йўнали-
шида банд. Яна бири солиқ инспекциясида 
тажриба ўрганяпти. Ўқувчилар дарс қолди-
ришининг ҳам олди олинмоқда. Фарзандла-
ри ҳаётидаги бу ижобий ўзгаришлардан ота-
оналар ҳам мамнун. Гулнора Толипова ҳам бу 
ютуқлари туфайли лойиҳа доирасида ўтган 
республика танлови совриндорлари сафидан 
жой олди.

ОИЛА ҚЎРҒОНИНИНГ 
ПОСБОНИ

“Нуроний” жамғармаси Бухоро вилояти 
Қоровулбозор тумани раиси Эргаш Муро-
довнинг айтишича, бугунги кунда туманда 

пенсия ёшидаги 1600 дан зиёд фахрийлар 
умргузаронлик қилади. Улар мамлакатимизда 
амалга оширилаётган ислоҳотларга бефарқ 
эмас. Жумладан, туманнинг Тинчлик маҳал-
ласида яшовчи Матлуба Орипова ана шундай 

фаол замондошларимиздан бири. Онахон 
қарийб қирқ йил таълим соҳасида меҳнат 
қилган ва ҳозирда ёшлар ўртасида маънавий-
маърифий муҳитни яхшилаш, ёш оилаларни 
қўллаб-қувватлаш, йигит-қизларнинг банд-
лигини таъминлашга ҳисса қўшмоқда. 

М.Ориповага бириктирилган ёшлар ораси-
да ажрим ёқасига келиб қолган ёш оила ҳам бор 
эди. Қўшни туманга келин бўлиб тушган келин-
чак фарзандини дунёга келтиргач, турмуш ўр-
тоғи хорижий давлатга ишга кетади. Табиийки, 
ёш она бундай вазиятда алоҳида кўмакка муҳ-
тож бўлади. Аммо унинг келинлик оиласидаги 
муҳит мураккаброқ эди. Тўрт фарзандни вояга 
етказиб, уй-жойли қилган, ҳаётнинг кўп синов-
ларини енгиб ўрганган Матлуба опа вазиятни 
ўрганса, учинчи шахслар аралашуви салбий 
таъсир ўтказаётгани, бунинг олди олинмаса, 
 оилага дарз кетишини англайди. 

Маҳалла фаоллари кўмагида қудалар би-
лан келишиб, келинчак фарзанди билан ота-
онаси уйига кўчирилади. Хорижда ишлаётган 
турмуш ўртоғи билан телефон орқали боғла-
ниб, оиласи ва фарзанди таъминоти масала-
сида келишиб олинади. Ҳозир ёш оила ўзи 
учун уй-жой қуриш ҳаракатида. Шу тахлит 
бир оиланинг узилай деб турган ришталари 
қайта боғланди ва муаммога ижобий ечим 
топилди. Қолаверса, бир гўдакнинг ота-она 
бағрида, тўкис оилада камолга етишига ҳам 
замин яратилди.

Матлуба опага бириктирилган бошқа йи-
гит-қизларнинг муаммоларига ҳам ижобий 
ечим топилди. Улардан аксарияти иш билан 
таъминланди. Олий ўқув юрти ва ўрта мах-
сус таълим муассасаларида ўқиётган эҳтиёж-
манд оилалар фарзандларидан икки нафари-
нинг шартнома пули тўлаб берилди.

Албатта, бу хайрли ишларнинг савоби ҳам 
улуғдир. Аммо Матлуба опа эзгу ишларга бел 
боғлар экан, унинг савобидан кўра, ёшлар 
тақдири билан кўпроқ қизиқади. Шу боис, 
ишнинг ҳар қанча мураккаб эканига қарамас-
дан, худди шундай тақдир синовига дуч бўл-
ган ёшлар билан ишлашда давом этмоқда. Бу 
йил унга бириктирилган оилалардан яна бири 

ажрим ёқасига келиб қолган. Бу оилада ҳам 
бир нафар фарзанд вояга етяпти. Матлуба 
опа ҳозирданоқ оилаларга қатнаб, улардаги 
муҳитни ўрганишни бошлади. Унга бу ишда 
маҳалла еттилиги яқиндан кўмак беряпти. 

— Оила — муқаддас қўрғон, бу фақат эр-
хотин ришталарини боғлабгина қолмайди, 
балки унда яшаётган фарзандларнинг тақ-
дири ҳам оила муҳитига боғлиқ, — дейди 
Матлуба Орипова. — Шу боис, бу борадаги 
қадриятларимизни ёшларга уқтиришимиз 
лозим. Зеро, асрлар оша инсоният камо-
лотига хизмат қилиб келган анъаналари-
миз бардавом бўлса, ўзлигимиз ҳам боқий 
яшайди.

Бир сўз билан айтганда, Президентимиз 
ташаббуси билан ҳаётга татбиқ этилаётган 
“Бир нуроний ўн ёшга масъул” лойиҳаси на-
фақат ёшлар камолотига, балки икки авлод 
ўртасида меҳр-оқибат ришталарини мус-
таҳкамлаш, нуронийларимизнинг жамияти-
миздаги ислоҳотларда фаоллигини ошириш, 
оилалардаги аҳиллик, тинчлик ва осойишта-
ликни таъминлаш, келажагимиз эгаларини 
миллий қадриятларимизга эҳтиром руҳида 
тарбиялашда ҳам ўз самарасини бермоқда. 

Ўз навбатида, эртанги ёруғ келажагимиз 
йўлида фидойилик ва ташаббускорлик би-
лан иш олиб бораётган нуронийларимизни 
қўллаб-қувватлаш, уларнинг умрига-умр 
қўшиш, бой ҳаётий тажрибасидан ёшлар 
камолотида кенг фойдаланиш ҳам доимий 
эътиборда. Мамлакатимизда бу йўналишда 
амалга оширилган ишлар натижасида кекса-
ларни давлат томонидан қўллаб-қувватлаш-
ни кучайтириш, уларга ижтимоий хизматлар 
кўрсатиш тизимини яхшилаш мақсадида 
соҳага оид ўндан ортиқ қонун ҳужжатлари 
қабул қилинди. Нуронийларнинг ижтимоий 
фаоллигини қўллаб-қувватлаш мақсадида 
“Фахрий мураббий” ордени ва “Меҳнат фах-
рийси” кўкрак нишони таъсис этилди. Кек-
салар учун туман ва шаҳарларда “Нуроний-
лар маскани” мажмуалари ташкил қилинди. 
Барча ишловчи пенсионерларга пенсиялар-
ни тўлиқ миқдорда тўлаш йўлга қўйилди, 
вилоятлар, туманлар ва шаҳарларда нуро-
нийлар жамоатчилик кенгашлари, маҳалла-
ларда “Кексалар маслаҳати” гуруҳлари ту-
зилди. “Кексалар ҳафталиги” ва “Кексалар 
учун туризм ойлиги”ни ўтказиш анъанага 
айланди.

Президентимизнинг тегишли қарори асо-
сида ишлаб чиқилган кекса авлод вакиллари-
ни ҳар томонлама қўллаб-қувватлаш ҳамда 
уларнинг ижтимоий фаоллигини оширишга 
доир қўшимча чора-тадбирлар режасига му-
вофиқ, бу жабҳадаги ишлар янги босқичда 
давом этмоқда. Хусусан, ёшларни миллий 
урф-одат ва қадриятлар, жумладан, оила қад-
риятларига содиқ ҳолда ватанпарварлик ру-
ҳида тарбиялаш, ёт ғоялар таъсирига тушиб 
қолишининг олдини олиш ҳамда ижтимоий-
маънавий муҳитни соғломлаштириш, диний 
қадриятлардан ёшлар тарбиясида унумли 
фойдаланиш, улар ўртасида жиноятчилик, 
диний мутаассибликнинг олдини олиш мақ-
садида “Жаҳолатга қарши маърифат” ғояси 
асосида маърифий тадбирлар ташкил этил-
япти. Спорт соҳасида республика ва халқа-
ро майдонларда ғолибликни қўлга киритган 
фахрий чемпионлар, спортчи-полвонлар иш-
тирокида маҳаллаларда ёшлар учун “Унутил-
мас чемпионлар”, “Фахрий полвонлар” мав-
зуларида учрашувлар уюштириляпти. 

Касб-ҳунарга эга бўлмаган, ишсиз ёшлар 
билан спорт, фан ва бошқа соҳаларда юқори 
натижага эришаётган, шунингдек, ўзини ўзи 
иш билан таъминлаган ногиронлиги бўлган 
шахслар, паралимпия спорт мусобақалари 
совриндорлари иштирокида “Матонат ва жа-
сорат” тадбирлари ўтказиляпти.  

Албатта, бундай тадбирлар ёшларнинг 
ҳаётга бўлган интилишини кучайтириш, 
пухта билим олиш, етук инсон бўлиб ҳаёт-
га дадил қадамлар билан кириб келишида 
муҳим туртки бўлмоқда. Ана шундай эзгу 
ишларда фаоллик кўрсатаётган нуронийла-
римизнинг меҳнатини муносиб рағбатлан-
тириш ҳам эътиборда. Хусусан, ёшлар би-
лан ишлашда ижобий натижаларга эришган 
нуронийларни жамғарма маблағлари ҳисо-
бидан рағбатлантириб бориш тизими жорий 
этилган. 

Катта тажрибага эга нуронийлар, узоқ йил-
лар турли соҳаларда меҳнат қилган обрў-эъ-
тиборли фахрийларнинг салоҳиятидан ёшлар 
тарбиясида фойдаланиш жамиятимиздаги 
маънавий-маърифий ишлар самарадорлигини 
ошириш, ёшларни фаолликка ундаш, йигит-
қизлар қалбида Ватан туйғусини юксалтириш, 
тарихдан тўғри хулоса чиқариб, ёруғ келажак-
ка интилиш ҳиссини кучайтиришга замин яра-
тиши шубҳасиз. Зеро, француз адиби А.Моруа 
айтганидек, кексалик санъати ёшларга тўға-
ноқ эмас — суянчиқ, рақиб эмас — муаллим, 
бефарқ эмас — ҳамдард бўлиш, демакдир.

Баҳор ХИДИРОВА,
“Янги Ўзбекистон” мухбири

Бошланиши 1-бетда

“

”

Катта тажрибага эга 
нуронийлар, узоқ йиллар турли 
соҳаларда меҳнат қилган обрў-

эътиборли фахрийларнинг салоҳиятидан 
ёшлар тарбиясида фойдаланиш 

жамиятимиздаги маънавий-маърифий 
ишлар самарадорлигини ошириш, ёшларни 
фаолликка ундаш, йигит-қизлар қалбида 

Ватан туйғусини юксалтириш, тарихдан 
тўғри хулоса чиқариб, ёруғ келажакка 
интилиш ҳиссини кучайтиришга замин 

яратиши шубҳасиз.

Бугуннинг гапи

Ҳар биримиз ҳафтасига бир-икки кун машинамизни 
“қантариб” қўйиб, пиёда ишга борсак ёки бошқа юмушимизни бажарсак ҳам яшаш 

жойимиз ҳавоси ва соғлиғимиз анча яхшиланиши турган гап. 4 КЎЗГУ

Асал Зиёдова шаҳардаги ўқув 
марказида иш бошлаган вақтлар 
11-синф ўқувчиси эди. Тенгдошлари 
орасида тиришқоқлиги туфайли 
барча фанлардан аъло баҳо оларди. 
Айниқса, инглиз тилига қизиқиши 
анча юқори эди. Шу боис, уни ўзи 
таълим олаётган мактаб ёнида 
янги очилган ўқув марказига 
болаларга инглиз тилини ўргатиш 
учун ишга қабул қилишди. Дарсдан 
бўш вақтлари машғулот ўтиб, 
болаларнинг билимини оширишга 
ҳисса қўша бошлади. Шу жараёнда 
яхшигина маош олиб, билимини 
ҳам ошириб борди. 

Шаҳарда транспорт ва пиёдалар оқими 
кесишмалари сони камайтирилмаган, улар 
таркибини, тезлик режимини тартибга солиш 
жараёни мақбуллаштирилмаган, йўл ҳарака-
ти тўғри ташкил этилмаган. Натижада пой-
тахтда тирбандлик кўп кузатилмоқда. Тўхтаб 
турган автомобиль эса ҳаракатланаётганига 
нисбатан атмосферага кўпроқ ташланма чи-
қаради.

Вазирлик транспорт воситаларининг эко-
логияга кўрсатаётган салбий оқибатларини 
камайтириш мақсадида “Евро-4” стандарти-
дан паст экологик тоифадаги мотор ёқилғи-
дан (АИ-80 русумли бензин) фойдаланишни 
тақиқлаш, автотранспорт воситалари тир-
бандлигини камайтириш ва ҳаракат хавф-
сизлигини таъминлаш мақсадида Тошкент 
шаҳри ҳудудида куннинг тиғиз вақтларида 
(эрталабки соат 07:00 дан 10:00 га ва 17:00 
дан 20:00 га қадар) юк ташиш учун мўл-
жалланган, вазни 3,5 ва 12 тоннадан ортиқ 
транспорт воситалари ҳаракатини чеклашни, 
2010 йилгача ишлаб чиқарилган барча тои-
фадаги автомобиллар ҳаракатини тақиқлаш, 
 элек тромобилларга ўтиш учун имтиёзлар, 

преференциялар ва субсидиялар бериш, йўл-
ларда юзага келаётган тирбандликларни ка-
майтириш учун тажриба тариқасида уларни 
жуфт ва тоқ кунларда бошқариш қоидасини 
жорий этишни таклиф қилди.

Орадан кўп ўтмай, Бош прокуратура ва 
Экология, атроф-муҳитни муҳофаза қилиш 
ва иқлим ўзгариши вазирлиги мутахассис-
лари Тошкент шаҳрида ҳаво ифлосланиши 
масаласини кўриб чиқди. Бош прокуратура 
матбуот хизматининг хабар беришича, йи-
ғилиш якуни бўйича “Автомобилсиз кун”, 
ҳафта кунларини жуфт ва тоқ рақамли ав-
томобилларга бўлиш, жамоат транспорти-
дан фойдаланишни кенгайтириш, ёқилғи 
стандарти минимумини “Евро-4”га кўтариш 
каби таклифларни ишлаб чиқиш ва жорий 
этишга келишилган.

БЕНЗИН НАРХИ ВА 
СИФАТИ

Келинг, эътиборни, энг аввало, кўплаб 
муҳокама ва эътирозларга сабаб бўлаёт-
ган бензин нархи ва сифатига қаратайлик. 
Президентимиз 16 январь куни 2024 йилда 
макроиқтисодий барқарорлик ва иқтисодий 
ривожланишни таъминлаш бўйича устувор 
вазифалар муҳокамаси юзасидан ўтказган ви-
деоселектор йиғилишида ҳам худди шу маса-
лага муносабат билдирди.

Ўтган йили кузатилган аномал совуқ ту-
файли газ қуйиш шохобчалари фаолиятига 
чекловлар ўрнатилгач, ҳукумат томонидан 
АИ-80 бензини учун имтиёз сифатида акциз 
солиғига “ноль” қиймат жорий этилди. Нати-
жада бензин нархи 6800 сўмдан 5700 сўмга 
қадар туширилиб, кейинчалик 6050 сўм этиб 
белгиланган эди. 

Аввалига ушбу имтиёз 2023 йил март ойи-
га қадар амал қилиши билдирилди, аммо ке-
йин 2023 йил якунига қадар чўзилиши хабар 
қилинди. 2024 йил январь ойидан эътиборан, 

АИ-80 бензинига қўлланилган имтиёз яку-
нига етиши муносабати билан нарх яна 6800 
сўм этиб белгиланди. 

Энергетика вазирлигидан маълум қилини-
шича, ўз вақтида бу имтиёз метан гази билан 
боғлиқ муаммони қисман ёпган бўлса-да, ке-
йинчалик ундан кўпроқ хусусий автомобил-
ларга ёқилғи қуйиш шохобчалари фойда кўр-
ган. Масалан, бензиннинг бозор тамойиллари 
асосида биржа савдолари орқали сотилиши 
ва нархи эркин шаклланиши туфайли уларда 
АИ-80 нархи 8400, баъзи ҳолатларда эса 8800 
сўмга қадар етган. Акциз солиғи ноллашти-
рилганидан истеъмолчилар эмас, кўпроқ ху-
сусий АЁҚШлар манфаатдор бўлиб келган. 
Акциз солиғи имтиёзлари сабабли давлат 
бюджетига 1 триллион 228,8 миллиард сўм 
тушмай қолган.

¯АЙСИ КУНИ АВТОМОБИЛЬ 
²АЙДАМАГАН МАЪ¯УЛ?

2024 йил 1 апрелдан Ўзбекистонда АИ-80 
бензинига акциз солиғи ставкаси оширилади, 
бошқа юқори октанли ёқилғи маркалари учун 
эса ўзгаришсиз қолади. Бу “Солиқ ва бюджет 
сиёсатининг 2024 йилга мўлжалланган асосий 
йўналишлари  қабул қилинганлиги муносаба-
ти билан Ўзбекистон Республикасининг ай-
рим қонун ҳужжатларига ўзгартиш ва қўшим-
чалар киритиш тўғрисида”ги қонунда назарда 
тутилган. Унга мувофиқ, Солиқ кодексига ки-
ритилган ўзгартишларда таркибида зарарли 
газлар кўп бўлган АИ-80 бензинига акциз со-
лиғи 12,2 фоиз — бир тоннаси учун 303 минг 
сўмдан 340 минг сўмгача кўтарилади. Ушбу 
маркадаги бензинни охирги истеъмолчига со-
тишда акциз солиғи ставкаси литри учун 425 
сўмдан 476 сўмга ёки бир тонна учун 565 минг 
сўмдан 633 минг сўмгача оширилади.

Қайд этилишича, АИ-80 бензини кўп мам-
лакатларда тақиқланган бўлиб, ҳатто нефть 
маҳсулотларини тўлиқ импорт қиладиган 
Қирғизистон ва Тожикистонда ҳам аллақачон 
истеъмолдан олинган. Ҳозирча минтақада 
фақат Ўзбекистон ва Афғонистонда бу бен-
зиндан фойдаланиш давом этмоқда.

Вазирликнинг билдиришича, 2025 йилга 
бориб, Фарғона нефтни қайта ишлаш заво-
дида АИ-80 ишлаб чиқарилиши тўхтатил-
са, 2026 йилга бориб, Бухоро нефтни қайта 
ишлаш заводи тўлиғича сифатлироқ ёқилғи 
 ишлаб чиқаришга ўтказилади.

Бундай чоралар аҳоли саломатлигига сал-
бий таъсир ва табиатга етказилаётган зарар-
ни камайтириш зарурати билан изоҳланяп-
ти. Худди шу жиҳат ижтимоий тармоқларда 
муҳокамаларга сабаб бўлмоқда. Чунки нега 
унда экологик тозароқ бўлган ёқилғи — 
суюлтирилган газга нисбатан акциз солиғи 
ҳам якуний истеъмолчига сотилганда литри 
учун 425 сўмдан 476 сўмгача ёки бир тонна-
си учун 807,5 минг сўмдан 904 минг сўмга-
ча, сиқилган газнинг бир куб метри учун эса  
605 сўмдан 678 сўмгача оширилмоқда, деган 
саволлар келиб чиқяпти.

АВТОМОБИЛЛАР 
ҲАРАКАТИ УЧУН 

ЧЕКЛОВЛАР
Ўтган йил 13 декабрь куни ҳукумат соа-

тида аҳолига транспорт хизмати кўрсатиш 
тизимини янада такомиллаштириш, жамоат 
транспорти йўналишлари тармоғини кен-
гайтириш юзасидан амалга оширилаётган 
ишлар тўғрисидаги масала муҳокама қилин-
ганди. Муҳокама жараёнида Олий Мажлис 
Қонунчилик палатаси Спикери ўринбосари 
Алишер Қодиров тирбандликларнинг олди-
ни олиш учун хусусий транспорт воситала-
ри мақомини ҳал қилиш кераклиги ҳақида 
тўхталар экан, бундай фикрларни билдирган 
эди:

“Бугун жамоат транспортини ривожлан-
тириш ва уни шакллантириш муаммоларини 
ҳал қилиш устида жуда кўп бош қотиряпмиз 
ва катта ишлар қилиняпти. Лекин биз хусу-
сий транспорт масаласидаги мақомни ҳал 
қилолмасак, жамоат транспорти масаласида 
қанча ҳаракат қилишимиздан қатъи назар, 
кўзлаган мақсадимизга етолмаймиз...

Масалан, Хитой тажрибасини олиб қа-
райдиган бўлсак, у ерда автомашинани сотиб 
олиш қийин эмас. Чунки нархини уларнинг 
ўзи белгилаб ололмайди, ЖСТнинг талабла-
ри бор. Лекин автомобилга хизмат кўрсатиш 
ва ундан фойдаланиш билан боғлиқ хизмат-
лар жуда ҳам қиммат ҳисобланади. “Парков-
ка”си бўлсин, солиқлар жорий қилиш ёки 
пулли йўллар орқали...”.

 Ҳақиқатан, шундай. Бундан ташқари, 
Пекинда автомобилларга давлат рақамлари-
ни олиш жараёни мураккаб қилиб қўйилган. 

Яъни рақамни сотиб олиш учун лотереяда 
иштирок этиш ёки йиллар давомида кутишга 
тўғри келади. Ёхуд аукционда қатнашиб, 100 
минг юан ва ундан юқори (13,8 минг доллар) 
тўловни амалга ошириш керак. Аммо бунинг 
учун ҳам талаблар бор: Пекинда сўнгги беш 
йил давомида яшаш, солиқ тўлаш, ижтимоий 
суғуртага эга бўлиш керак ва ҳоказо.

Ҳаво ифлосланиши ўта юқори кунларда 
транспорт ҳаракати учун талаблар кучайти-
рилиб, шахсий автомобилдан ҳафтада тўрт 
кунгача фойдаланиш мумкин бўлган қоида 
жорий этилган. Тоқ рақамли кунларда давлат 
рақами тоқ рақамлар, жуфт кунларда давлат 
рақами жуфт рақамлар билан бошланадиган 
транспорт воситалари ҳаракатига рухсат бе-
рилади. 

Пекин маъмурияти 2023 йилда 100 минг 
дона давлат рақамини чиқаришга қарор 
қилган бўлса, шундан 70 мингтаси электро-
мобиллар учун берилган. Электр ва гибрид 
транспорт воситалари учун “яшил” давлат 
рақамларини бепул олиш мумкин.

— Аслида, тирбандлик бутун дунёдаги 
йирик шаҳарлар муаммоси ва уларнинг ҳар 
бири бу масалани ўзича ечишга ҳаракат қи-
лади, — дейди иқтисодиёт фанлари номзоди, 
доцент Абдураҳмат Боймуродов. — Парижда 
шаҳар йўлларининг ярмидан кўпи жамоат 
транспортига ажратилган, тор қисмигина 
хусусий автомобилларга қолган. Сингапурда 
автомобиллар ниҳоятда қиммат. Бунинг усти-
га, автомобиль нархига нисбатан 3-4 баробар 
қимматроқ бож тўлаш лозим.

Бу борада тажрибалар кўзланган натижа 
бермаганига доир мисоллар ҳам бор. Ма-
салан, Мексика пойтахти Мехико ҳавоси 
энг тоза шаҳарлар сирасига киради. Бунинг 
асосий сабаби юк ва енгил автомобиллар-
га ҳафтанинг муайян куни навбатма-навбат 
ҳаракатланишга рухсат берилганида. Лекин 
таҳлиллар бу дастурнинг самара бермагани, 
аксинча, шаҳар ҳавоси янада ёмонлашиб 
кетганини кўрсатди. Чунки қурби етади-

ган  оилалар яна биттадан автомобиль сотиб 
олиб, бирини тоқ, иккинчисини жуфт кунла-
ри ҳайдайдиган бўлган эди.

 Дастур бекор қилиниб, ўрнига автотранс-
портдан чиқадиган газ миқдорини мажбурий 
ўлчаш ва меъёрдан ошса, жаримасини шунга 
яраша ошириш тартиби жорий этилди.

Мутахассислар фикрича, аслида, ҳаво 
сифатини яхшилаш ва тирбандликнинг ол-
дини олишда бозор дастаклари асосида иш 
тутишнинг самараси катта. Буни жаҳон таж-
рибаси ҳам тасдиқлайди. Масалан, Лондонда 
бўлганимизда, бу ерда қўлланаётган бир ло-
йиҳанинг гувоҳи бўлган эдик. Шаҳарда тир-
бандлик авж олган соатларда машина ҳайдаш 
нархи ошириб қўйиларкан. 2003 йилда соат 
07:00 дан 18:00 гача Лондон марказидаги 
йигирма бир квадрат километр ҳудудга кира-
диган ҳайдовчилар учун 5 фунт стерлинг (8 
доллар) миқдорида тўлов белгиланган. 2005 

йилда бу миқдор 8 фунт стерлингга оширил-
ди. 2007 йилда эса тўлов эвазига кириладиган 
ҳудуд кенгайтирилди. Етти юзга яқин видео-
камера машиналар рақамларини сканерлайди 
ва уларни тўлов қилган ҳайдовчилар рўйхати 
билан солиштиради. Лондон марказида тўлов 
қилмаган ҳайдовчиларга 80 фунт стерлинг 
(130 доллар) миқдорида жарима солинади.

Лондонда дастур ишга тушгач, бир ойдан 
кейин транспорт ҳаракати 20 фоиз камайган. 
Тирбандлик ҳудуди саналган йўлларда ўрта-
ча тезлик икки баробар ошди, автобуслар-
нинг кечикиши икки баробар камайиб, ундан 
фойдаланувчилар сони 14 фоиз кўпайди. 
Табиийки, Лондон ҳавоси ҳам шунга яраша 
тоза бўлди.

АМАЛИЙ НАТИЖАЛАР ВА 
ТАКЛИФЛАР

Тошкент шаҳрида жамоат транспортига 
устувор аҳамият қаратилаётгани, айниқса, 
экологик тоза метро қурилиши кенгайтири-
лаётгани диққатга молик. Сўнгги йилларда 
метрополитен қамровини кенгайтириш мақ-
садида қўшимча 32 километр йўл қурилди, 
21 та янги станция ишга туширилди,15 та 
замонавий метро поезди олиб келинди. Янги 
йўналишлар пойтахтимизнинг Яшнобод, 
Миробод, Сергели, Янгиҳаёт ва Юнусобод 
туманларидан ўтиб, аҳолининг кундалик қат-
новига қулайлик яратди.

2023 йил охирига келиб, метрополитендан 
фойдаланадиган йўловчилар сони 5 баробар 
ошиб, кунлик қатнов 720 мингтага етди. Кун-
нинг тиғиз вақтида поездлар келиш вақти ав-
валги 5-7 дақиқадан 2 дақиқагача қисқарди.

Маълумотларга кўра, ер усти метроси-
нинг Сергели ҳамда Дўстлик-2 — Қўйлиқ 
йўналиши фойдаланишга топширилиши на-
тижасида унга туташ кўчаларда транспорт 
тирбандлиги 10-15 фоиз камайган. Иккинчи 
босқич ишлари якунига етгач, у бир кунда 

40 минг ва ундан ортиқ йўловчига хизмат 
кўрсатиш қувватига эга бўлди. Бунинг эва-
зига ушбу йўналишларда шахсий транспорт-
га эҳтиёж камайиб, тирбандлик анчайин 
бартараф этилди. Хусусан, Қўйлиқ — Сер-
гели йўналишида ҳаракатланадиган кунлик 
автомобиллар сони 32 мингтагача қисқарга-
ни айтилмоқда.

— Тошкент шаҳри ҳар томонлама ри-
вожланяпти, — дейди Транспорт вазирлиги 
ҳузуридаги Бош лойиҳа офиси раҳбари Му-
роджон Обидов. — Ҳисоб-китобларга қара-
ганда, аҳолининг кундалик ҳаракат эҳтиёжи 
олти миллиондан ортиқ транспорт қатновини 
талаб этади. Бу эҳтиёжнинг 1,7 миллиони, 
яъни 28 фоизи жамоат транспорти ҳиссаси-
га тўғри келади. Дунёнинг кўплаб мегаполис 
шаҳарларида бу рақам ўртача 50-60 фоизни 
ташкил этади. Демак, ҳали бу борада кўп иш 
қилишимиз керак бўлади.

Транспорт вазирлиги жамоат транспорти 
бошқармаси бошлиғи Миракбар Икромов-
нинг қайд этишича,  тизимни ривожланти-
риш мақсадида 2022 йилда Тошкент шаҳри 
учун 200 дона ўрта сиғимли ва 190 дона катта 
сиғимли автобус, илк бор 20 дона замонавий 
электробус харид қилинган. 2023 йилда эса 
қўшимча 1000 та автобус келтирилди. Улар-
нинг 302 таси электробус бўлиб, аста-секин 
шаҳарда шу каби экологик транспорт воси-
таларига ўтиш кўзда тутилган. Умуман, пой-
тахтда кейинги икки йилда автобуслар сони 2 
баробар, ҳаракат таркибининг ўртача сиғими 
эса 74 фоиз ошди. Уларнинг оралиқ интер-
вали 2-3 карра қисқариб, ҳозир 8-10 дақиқа-
ни ташкил этяпти. Кунлик йўловчи оқими 1 
миллионга етди. Пойтахтга кириб келадиган 
аҳолининг шаҳар марказига етиб бориш вақ-
ти эса 45 дақиқадан 30 дақиқагача қисқарди. 
Йўналишлар масофасини ўртача 18 кило-
метрдан 12 километргача қисқартириш ҳи-
собига жамоат транспорти ўртача тезлигини 
18 километр соатдан 21 километр соатга кў-
таришга эришилди.

БРУТТО-ШАРТНОМА 
ТИЗИМИ ВА БОШҚА 

ЛОЙИҲАЛАР
Ўтган йилги маълумотлар мамлакатимизда 

автомобиллашганлик даражаси 1000 киши-
га 90 га яқинни, Тошкент шаҳрида 240 тадан 
ортиққа тўғри келиши ҳисобга олиниб, ҳали 
енгил транспортда ҳаракатланаётган аҳоли-
нинг асосий қисми шахсий транспорт восита-
сига эга эмаслигини кўрсатади. Лекин пойтахт 
аҳолиси йилига 100 минг нафарга кўпайяпти, 
транспорт воситалари сони эса 2022 йилда 76 
мингтага, ўтган йили 100 мингтага ўсган. Бу 
тирбандлик кузатилаётган асосий транспорт 
артерияларга юклама тобора ортиб боришини, 
айниқса, бу юклама ўқув йили даврида янада 
ошишини намоён этади.

— Президентимизнинг 2022 йил 2 фев-
ралдаги “Тошкент шаҳар жамоат транспорти 
тизимини янада ривожлантиришга доир қў-
шимча чора-тадбирлар тўғрисида”ги қарори-
да тизим инфратузилмасини ривожлантириш, 
замонавий транспорт-ўтиш боғламаларини 
ташкил этиш ҳамда жамоат транспорти ҳа-
ракатига устуворлик бериш учун чорраҳа ва 

кўчаларни қайта лойиҳалаштириш, тариф 
сиёсатини такомиллаштириш орқали соҳа 
корхоналарини молиявий соғломлаштириш 
ва хусусий сектор улушини икки баробар 
ошириш вазифаси қўйилган эди, — дейди 
Муроджон Обидов. — Бу масалалар босқич-
ма-босқич ҳал қилиняпти. Жумладан, жамоат 
транспортини молиялаштиришнинг янги 
брутто-шартнома тизимига ўтилмоқда. Маз-
кур тизим йўналишларда чекланган тариф-
ларда йўловчи ташиш хизматлари учун босиб 
ўтилган йўл ва сифат мезонларидан келиб 
чиққан ҳолда ҳисоб-китоб қилишни назарда 
тутувчи ваколатли орган ва ташувчи ўртасида 
тузилган шартномага асосланади. Йўналиш-
ларни ташувчиларга бириктириш тендер асо-
сида жорий қилинади.

Брутто-шартномани йўлга қўйиш жараё-
нида аҳоли учун бир соат ичида имтиёзли тў-
лов асосида манзилга етиб боргунча (1 соат 
ичида) бир неча транспортдан фойдаланиш 
имкониятини берувчи янги тариф режалари, 
бекатлар яқинида енгил транспорт воситала-
ри йўловчиларини тушириб-чиқариш жой-
ларини яратиш, йўл бўйи тартибсиз тўхташ 
ҳудудларини тартибга солиш каби ишлар ҳам 
амалга оширилади. Масалан, битта кўчанинг 
6 километрли масофасида юқоридаги комп-
лекс тадбирларни жорий этиш натижасида 
жамоат транспортининг ташув қуввати 2,5 
баробар ортиши, чорраҳаларнинг мувофиқ-
лаштирилган тизими йўлга қўйилиши орқали 
кунига 19 минг литргача ёқилғи тежалиши 

ва катта миқдордаги зарарли газлар ҳавога 
чиқарилиши камайиши таъминланади. Энг 
асосийси, ушбу йўлда ҳаракатланаётган 
транспорт оқимига таъсир этмасдан самарага 
эришиш мумкин.

Пойтахтда транспорт воситалари доимий 
ҳаракатланадиган асосий йўл тармоқлари 
узунлиги 470 километр бўлиб, улар 380-400 
минг автотранспорт ҳаракатига мўлжаллан-
ган. Аммо одатда бу рақам 1 миллионга етиб, 
бир вақтнинг ўзида ҳаракатланиш сиғимидан 
2 баробардан ортиққа кўпайиб кетяпти. Бу 
асосий кўчаларга 2 баробардан зиёд кўп юк-
лама тушаётганини кўрсатади. 

Мазкур муаммони бартараф этиш учун 
алоҳида автобус йўлаклари ташкил этиляп-
ти. Уларнинг узунлиги 2023 йилда 44,8 ки-
лометрни ташкил этди. Бу миқдор йил сайин 
ортиб боради. 

Яқинда Транспорт вазирлиги ва БМТ Та-
раққиёт дастурининг Ўзбекистондаги вако-
латхонаси ҳамкорлигида “Тошкент — Кам 
углеродли автотранспортга инвестициялар 
жалб этишни жадаллаштириш (TAILEV)” ло-
йиҳаси тақдимоти ўтказилди. Лойиҳага кўра, 
мазкур йўлак жорий этилиши натижасида 
автотранспортнинг ўртача тезлиги 11 фоиз 
ошиши, атмосфера ҳавоси ифлосланиши 12,3 
фоиз қисқаришига эришилиши ҳисоблаб чи-
қилган. Чунки унда, асосан, катта сиғимли 
электробуслар ҳаракатланади. Бу, ўз навба-
тида, транспорт қамрови даражаси сон эмас, 
балки сиғимни кенгайтириш ҳисобига ҳам 
ортишидан далолат беради.

Лойиҳанинг яна бир эътиборли томо-
ни, автобус бекатлари кўчанинг ён қисмида 
эмас, балки марказида жойлашади. Бунда 
йўловчиларнинг хавфсизлигини таъминлаш 
мақсадида ҳар бир бекатдаги светофор, пиё-
далар ўтиш йўлаклари тегишлича тартибга 
солинади.

Албатта, зарур инфратузилмани яратмас-
дан туриб, бу мақсадларга эришиш мушкул 
кечади. Лекин изланиш бор жойда самара бў-
лади. Қолаверса, айни пайтдаги энг долзарб 
вазифа йўлларда тирбандликни камайтириб, 
автобусларнинг эркин ҳаракатини таъмин-
лаш. Пировард мақсад Тошкентда жамоат 
транспорти қамровини 2 миллион йўловчига 
етказишдан иборат.

Яна бир томони, яхши транспорт инфра-
тузилмаси ҳар биримизнинг ишга, уйга бора-
диган йўлимиз ва вақтимизни қисқартиради, 
демак, бошқа ишлар учун кўпроқ вақт сарф-
лаймиз.

Кўрдикки, режалар ва таклифларнинг кў-
лами кенг. Юқорида қайд этилганидек, “Ав-
томобилсиз кун”, ҳафта кунларини жуфт ва 
тоқ рақамли автомобилларга бўлиш, жамоат 
транспортидан фойдаланишни кенгайтириш, 
ёқилғи стандарти минимумини “Евро-4” га 
кўтариш ва ҳоказо. Уларнинг жорий этили-
ши, биринчи навбатда, ҳаётимиз ва соғлиғи-
мизни яхшилайди, умримизни узайтиради. 
Назаримизда, бу борадаги ишларнинг ҳал 
этилишига ўзимизнинг кундалик кўникма-
ларимизни ўзгартириш билан ҳисса қўшсак, 
янада маъқул бўлади. Айтайлик, ҳар биримиз 
ҳафтасига бир-икки кун машинамизни “қан-
тариб” қўйиб, пиёда ишга борсак ёки бошқа 
юмушимизни бажарсак ҳам яшаш жойимиз 
ҳавоси ва соғлиғимиз анча яхшиланиши тур-
ган гап. 

Абдурауф ҚОРЖОВОВ, 
иқтисодий шарҳловчи

Бошланиши 1-бетда

ПОЙТАХТ  
АҲОЛИСИ ЙИЛИГА 
100 МИНГ НАФАРГА 
КЎПАЙЯПТИ, 
ТРАНСПОРТ 
ВОСИТАЛАРИ СОНИ 
ЭСА 2022 ЙИЛДА  
76 МИНГТАГА,  
ЎТГАН ЙИЛИ  
100 МИНГТАГА 
ЎСГАН. БУ 
ТИРБАНДЛИК 
КУЗАТИЛАЁТГАН 
АСОСИЙ ТРАНСПОРТ 
АРТЕРИЯЛАРГА 
ЮКЛАМА ТОБОРА 
ОРТИБ БОРИШИНИ, 
АЙНИҚСА, БУ 
ЮКЛАМА ЎҚУВ ЙИЛИ 
ДАВРИДА ЯНАДА 
ОШИШИНИ НАМОЁН 
ЭТАДИ.

!

5НИГОҲХалқни миннатдор қила олиш, иқтисодий барқарорликни таъминлаш, 
маънавий-ахлоқий жиҳатдан баркамолликка эришишда эса асосий эътиборни ёшларга қаратиш 

юксак салоҳиятли бошқарувнинг бир белгисидир.

Докторантура таҳсили 
учун 120 йиллик тарихга эга 

университетни танладим 

Илм зиёсига интилиш, ўрганишга ташна-
лик туфайли хорижий тилни ўргана бошла-
дим. Инглиз тилида сўзлашувчи халқлар ма-
данияти, урф-одатларига қизиқишим ошди. 

Олий таълимдан сўнг дастлаб Жиззах 
давлат педагогика институтида, сўнг Тош-
кент давлат юридик университетида та-
лабаларга инглиз тилидан сабоқ бердим. 
Тажрибам давомида озми-кўпми ўзим учун 
хулосалар чиқардим. Ҳар бир хорижий тил 
ўқитувчиси мавжуд маҳаллий ёки халқаро 
грант ва танловларда иштирок этиб, албат-
та, ўша хорижий тил эгаси бўлган давлатга 
бориб, маҳаллий аҳоли тилини амалиётда 
синаб кўргани самарали.  Чунки бу орқали 
хорижий тил билан бирга, ўша тилда сўз-
лашувчи халқ маданияти, урф-одатлари, 
фарзанд тарбияси, ота-оналарнинг фарзанд 
ҳаётидаги ўрни кабиларни кузатамиз.

ТАЪЛИМ ВА 
АМАЛИЁТ УЙ¡УНЛИГИ

Буюк Британия º¿увчилар учун ¿андай 
устувор имкониятлар беради?

35 соатгача ишлаши мумкин. Албатта, 
бу борада ҳукумат ёшларнинг соғли-
ғи, жисмоний толиқиши, ўқишга етарли 
вақт ажратиши каби жиҳатларни ҳисобга 
олган ҳолда, фаолият тури, меҳнат куни-
нинг бошланиш ва тугаш вақтлари бўйича 
муай ян чекловлар ўрнатган.

Ёзги дастурлар учун айрим 
ёшларга имтиёзлар  мавжуд

Юқори синф ўқувчиларининг касбга 
қизиқишини шакллантириб, келажакдаги 
соҳа бўйича етарли тасаввур ва қисман 
касбий билим, тажрибага эга бўлиши учун 
бир неча бепул дастурлар мавжуд. Жумла-
дан, Буюк Британиянинг барча умумтаъ-
лим мактаблари юқори синф ўқувчилари 
учун (15-18 ёшлилар) ҳудудлардаги олий 
таълим муассасалари ёки икки йиллик кол-
лежлар билан яқиндан ҳамкорлик олиб бо-
ради. Бу борада ОТМлар ва коллежлар ёз 
мавсумида юқори синф ўқувчилари учун 
аниқ фанлар, тиббиёт, архитектура, му-
ҳандислик, мусиқа ва санъат ҳамда гума-
нитар соҳаларда бир, икки ва уч ҳафталик 
жадаллаштирилган дастурлар эълон қила-
ди. Мазкур ёзги дастурлар, асосан, таътил 
кунларига мўлжалланган бўлиб, июль ва 
август ойларида ташкил этилади. ОТМ-

лар ўқувчиларнинг яшаш ҳудудидан келиб 
чиқиб, сафар харажатлари, ётоқхона таъ-
миноти ва кундалик овқатланиш масала-
ларини ҳам тўлиқ молиялаштиради. Ушбу 
дастурда иштирок этадиган ўқувчилар 
университет академик ва ижтимоий ҳаёти 
билан яқиндан танишади, етук профессор-
ларнинг маъруза ва семинарларида фаол 
иштирок этади, соҳа вакиллари билан суҳ-
бат қуради. Масалан, тиббиёт бўйича ёзги 
дастур давомида юқори синф ўқувчилари 
университетнинг тиббиёт факультетига 
бириктирилган шифохона ёки клиникада 
амалиётчи мутахассислардан дарс олади. 
Бу каби айрим ёзги дастурларнинг сара-
лаш босқичида ўзига хос муҳим жиҳат-
лар мавжуд. Жумладан, танлов жараёнида 
ҳужжат тақдим қилган номзодлар орасида 
молиявий кам таъминланган оилалар фар-
зандлари, ногиронлиги бўлган ўқувчилар, 
ота-онаси олий маълумотга эга бўлмаган 
ёшлар, шунингдек, ОТМда таҳсил олув-
чилар сони нисбатан паст бўлган ҳудудда 
истиқомат қилувчи ўқувчилар устунликка 
эга бўлади.

Айтиш мумкинки, мазкур давлатнинг 
таълим тизимида ўқувчиларни шахсий ва 
касбий ривожланишига тайёрловчи, жис-
моний соғломлик, руҳий ва ижтимоий фа-
ровонлигини қўллаб-қувватловчи намунали 
томонлари кўп. 

Дурдона КАРИМОВА, 
Лидс университети докторанти,
“Эл-юрт умиди” жамғармаси 
стипендиати

2024 йил — Ёшлар ва бизнесни қўллаб-қувватлаш йили

Ўқув марказидаги фаолияти давоми-
да ўзида ҳам мустақил тадбиркорлик 
қилиш истаги пайдо бўлди. Мактабни 
олтин медаль билан тугатгач, ишни дав-
лат хизматлари марказида тадбиркорлик 
фаолиятини рўйхатдан ўтказиш билан 
бошлади. Алоҳида иш қилиш учун биз-
нес режасига анча вақтдан буён ўйлаб 
юрган хусусий боғча ташкил этишни ки-
ритди. Шу мақсад йўлида ҳаракатни бош-
лаб юборди.  

Аввало, тажрибали мутахассислар билан 
мулоқот қилиб, улардан маслаҳат олди. Зарур 
қўлланмалар билан танишиб, етакчи педагоглар-
нинг йўриқномаларини ўрганиб чиқди. Шундан 
сўнг Қарши шаҳридаги бўш турган бинолардан 
бирини ижарага олиб, қирқ ўринли мактабгача 
таълим ташкилотини очишга эришди.

Албатта, хусусий мактабгача таълим ташки-
лоти бўлганидан кейин бошқалардан ажралиб 
туриши лозим. Аксинча, рақобатчилар ортда қол-
дириб кетиши аниқ. Шу сабаб Асал, аввало, бола-
жонлар учун яхши шароит, шундан сўнг таълим 
учун малакали педагогларни жалб этди. Рус, япон 
ва инглиз тиллари бўйича малакали мутахассис-
ларни жамлаб, тўгараклар ташкил қилди. 

— Бошида кўпчилик менга ёшсан, бу ишлар-
ни бажариб кетишинг мушкул, дея ортга қай-
тармоқчи ҳам бўлди, — дейди Қарши шаҳрида 
яшовчи ёш тадбиркор Асал Зиёдова. — Лекин 
мен ҳеч қачон бошлаган ишимдан орқага чекин-
маслигимни айтиб, фақат олдинга интилганман. 
Тўғри, аввалига баъзи муаммоларга дуч келдим. 

Юрт равнақига сабаб бўлаётган бу-
гунги фаровонлик, тўкис ҳаётда халқ-
ни ягона мақсад йўлида бирлаштирган, 
узоқни кўзлаб юритилаётган оқилона 
сиёсат, аниқ мақсадлар сари йўналти-
рилган стратегиянинг ўрни беқиёс. Шу 
боис, жамиятимизнинг ҳар бир аъзоси 
қалбида ватанпарварлик, юртга садоқат, 
эртанги кунга ишонч тобора камол топ-
моқда. Халқни миннатдор қила олиш, 
иқтисодий барқарорликни таъминлаш, 
маънавий-ахлоқий жиҳатдан баркамол-
ликка эришишда эса асосий эътиборни 
ёшларга қаратиш юксак салоҳиятли 
бошқарувнинг бир белгисидир. Ушбу 
тажрибадан андаза олган ҳолда, биз ҳам 
талабаларни етук кадр этиб тайёрлаш 
истаги билан ишлаяпмиз.

Ортда қолган йилда жамиятнинг асо-
сий қатлами бўлган ёшларга эътиборни 
кучайтириш, уларни маданият, санъат, 
жисмоний тарбия ва спортга кенг жалб 
этиш, бўш вақтидан самарали фойдала-
ниш асносида ахборот технологиялари-
ни қўллаш кўникмасини шакллантириш, 
талабалар ўртасида китобхонликни кенг 

Талаба қиз йигирма ёшида 20 дан 
ортиқ иш ўрни яратди

БО¡ЧА+МАКТАБ=КЕЛАЖАК

Асал Зиёдова шаҳардаги ўқув 
марказида иш бошлаган вақтлар 
11-синф ўқувчиси эди. Тенгдошлари 
орасида тиришқоқлиги туфайли 
барча фанлардан аъло баҳо оларди. 
Айниқса, инглиз тилига қизиқиши 
анча юқори эди. Шу боис, уни ўзи 
таълим олаётган мактаб ёнида 
янги очилган ўқув марказига 
болаларга инглиз тилини ўргатиш 
учун ишга қабул қилишди. Дарсдан 
бўш вақтлари машғулот ўтиб, 
болаларнинг билимини оширишга 
ҳисса қўша бошлади. Шу жараёнда 
яхшигина маош олиб, билимини 
ҳам ошириб борди. 

Ота-оналарни қизиқтириш учун вақт керак бўл-
ди. Ўзим болаларга инглиз тилидан сабоқ бериб, 
кўпчилик эътиборини қозона бошладим. Иши-
мизнинг илк ойларида боғчамизга ўн бешга 
яқин бола келган бўлса, кейинчалик улар сафи 
кенгайиб борди. Ҳатто иш бошида ижара пули-
ни стипендиямдан берганман.

Бугунги талаб ва таклифдан келиб чиқиб, ота-
оналар билан суҳбатлар уюштирган ҳолда, улар-
нинг фикри асосида бир қатор машғулотларни 
йўлга қўйдик. Натижада қизиқувчилар сони орт-
ди. Кам таъминланган оилалар фарзандларини 
ҳам қабул қилиб, уларни бепул ўқитдик.  

Асал 18 ёшида Қарши давлат университети-
га ўқиш истагида ариза топширди. Имтиҳондан 
яхши баҳо олиб, хорижий тиллар факультети та-
лабаси бўлди. Инглиз тили йўналишида таҳсил 
олиш билан бирга тадбиркорлик ишини ҳам да-
вом эттирди, болаларга устозлик қилди. Талаба 
бўлса-да, ўз ишини астойдил бажариб, боғчасини 
шаҳардаги энг намунали мактабгача таълим таш-
килотлари қаторига қўшишга эришди. Олийгоҳ-
да ўқиб юрган кезлари — биринчи ва иккинчи 
курсда Навоий номидаги давлат стипендияси 
соҳиби бўлди. 2022 йилга келиб, боғча ёшидаги 
болаларнинг ота-оналари томонидан ёш тадбир-
кор қизга бир неча бор хусусий мактаб очиш тўғ-

рисида таклифлар тушди. Айни шу таклиф унинг  
20 ёшида хусусий мактаб фаолиятини йўлга қў-
йишига туртки бўлди.

— Албатта, мактаб очишнинг ўзи бўлмади, — 
дейди Асал. — Негаки, ўзига хос меъёрий талаблар 
жуда юқори бўлгани боис, бир йил давомида ҳа-
ракатдан тўхтамадим. Белгиланган тартиб бўйича 
керакли шароитларни тахт қилишга эришдим. Ни-
ҳоят, 2022 йил август ойида хусусий мактаб очишга 
рухсатнома қўлимга тегди. Шундан сўнг шаҳардаги 
бўш турган бинодан жой олиб, керакли жиҳозлар 
билан таъминлаб, ишни бошлаб юбордик. Хусусий 
таълим муассасасини очишдан асосий мақсад, ав-
вало, боғчамизда тарбияланган болаларни мактаб 
ёшига етгач, шу ерда ўқитиш эди. Ҳозир шу тартиб-
да ишни давом эттирмоқдамиз. Яъни маълум ёшда 
боғчамизга келишни бошлаган болалар шу ерда 
тайёрланиб, мактаб таълимини ҳам мактабимизда 
давом эттирмоқда. 

Ҳозир мактабимизда фақат бошланғич синф 
ўқувчилари ўқийди. Кейинчалик тўлиқ мактаб 
ташкил этиш устида иш олиб бормоқдамиз. Де-
мак,  яқин орада каттагина қурилиш ишларини 
бошлаб, янги мактаб биносини барпо этамиз ва 
шу жойда боғчадан то мактабни тугатгунга қадар 
таълим олишга имконият яратамиз.

Иш бошлаганига энди икки йил бўлса-да, 
хусусий мактаб ўқувчилари аллақачон яхши 

натижаларни қўлга киритмоқда. Жумладан, 
улар икки ўқув йили давомида Қарши шаҳ-
рида ўтказилган бир қатор танловларда 
ғолибликни қўлдан бой бермай келмоқ-
да. Шу билан бирга, ўтган йили ментал 
арифметика бўйича болалар ўртасида 
ўтказилган республика биринчилигида 
уч нафар ўқувчи биринчи ўринни қўлга 
киритди. Шунингдек, инновацион тех-
нологиялар йўналишида ҳам яхши нати-
жаларни қайд эта бошлади.

Асал Зиёдованинг хусусий мактабида 
кундалик режим ҳам ўзгача. Рус, инглиз ва 

япон тиллари билан бирга, спортнинг айрим 
турлари билан ҳам шуғулланиш имконияти 

яратилган. Эрталаб 09:00 да бошланган дарс 
машғулотларининг тушга яқин биринчи босқичи 
якунланади. Тушликдан сўнг умумтаълим фанла-
рини ўзлаштириш учун дарс бошланади. Бу ерда 
ўқувчилар кун давомида ихтисослашган фанлар-
ни чуқур ўзлаштиришига имконият яратилган. 

Яна бир гап, айни пайтда олийгоҳнинг тўр-
тинчи босқичида таҳсил олаётган Асал яқин-
дагина университетда ўтказилган “Йилнинг 
энг яхши тадбиркор талабаси” номинациясида 
иккинчи бор ғолибликни қўлга киритди. Тала-
балигидаёқ фаол тадбиркор сифатида танилган 
тиришқоқ қизнинг ҳали орзулари кўп. У мам-
лакатимизда ишбилармонларга берилган им-
тиёзлардан фойдаланиб, янги йўналишлар очиш 
ҳаракатида. Ҳозир йигирма нафардан ортиқ 
кишининг бандлигини таъминлашга эришган 
бўлса, яқин икки йил ичида янги лойиҳаларни 
амалга ошириш эвазига яна юздан ортиқ иш 
ўрни очишни мақсад қилган. 

Акбар РАҲМОНОВ,
“Янги Ўзбекистон” мухбири

Ривожиддин КАРИМОВ,
филология фанлари бўйича
фалсафа доктори, доцент

тарғиб қилиш, хотин-қиз-
лар бандлигини таъминлаш 
мақсадида Наманган давлат чет 
тиллари институтида муайян ишлар 
қилинди. Жумладан, кўрик-танлов ва му-
собақаларда фаол иштирок этиб, ғолиб 
бўлган қарийб 300 йигит-қизни рағбат-
лантириш учун 150 миллион сўмга яқин 
маблағ сарфланди.

Таълим сифатини ошириш бораси-
да ҳам айтишга арзигулик ютуқларга 
эришилди. Сўнгги натижаларга кўра, 
талабалар орасида чет тилини билиш 
сертификати олганлар сони 720 нафарни 
ташкил этди. Улардан 23 нафари хори-
жий тилни билиш бўйича C1 даражаси-
га эга. Тўрт иқтидорли магистрантимиз 
ўтган йили чет элда ташкил этилган 
нуфузли ўқув семинарларда иштирок 
этди. Бундан ташқари, 7 талабамиз хо-
рижий семинарларда онлайн қатнашиб, 
сертификатларга эга бўлди. Яна 6 нафар 
талабамиз бу йил АҚШда ўтказиладиган 
“TESOL convention” ўқув семинари учун 
йўлланмани қўлга киритган.

Талабаларнинг келгусида ўз ихти-
сослиги бўйича малакали кадр бўлиб 
етишишида амалиёт ниҳоятда муҳим. 
Шу боис, институтимиз тасарруфидаги 
“Қатағон қурбонлари хотираси” музе-
йига 15 нафар йигит-қиз ишга жойлаш-
тирилган бўлса, яна 186 нафари дарс-
дан ташқари вақтда ҳудуддаги корхона, 
ташкилот ва таълим муассасаларида 
фаолият юритмоқда.

ОТМ нуфузини ошириш, талабалар-
нинг етук кадр сифатида камол топиши 
учун олдимизда талай мақсад ва вазифа-
лар белгиланган. Халқаро баҳолаш дас-
турларидан (PISA, TALIS, PIRLS) фой-
даланган ҳолда, ўқитишнинг замонавий 
шакл ҳамда методларини жорий этиш, 
ушбу билим ва кўникмага эга олий маъ-
лумотли мутахассислар ва илмий педагог 
кадрлар тайёрлаш, таълим дастурлари-
мизни халқаро тан олинган ташкилотлар-
нинг олий таълим муассасалари рейтин-
гида биринчи 1000 талик рўйхатга кирган 
хорижий ОТМларнинг дастурлари асоси-
да шакллантириш шулар жумласидан.

Чет тилларни ўқитишнинг интер-
фаол воситаларини ишлаб чиқиш ва жо-
рий этиш ҳамда аҳолининг кенг қатлами 
ўртасида хорижий тилларни ўрганиш-
ни оммавийлаштиришга кўмаклашиш, 
таълимни замонавий педагогик техно-
логиялар асосида ташкил этиш, ўқув 
жараёнига рақамли технологияларни 
татбиқ қилиш, талабаларда синхрон, 
бадиий, кетма-кет ҳамда илмий-техник 
таржима кўникмаларини шаклланти-
риш кун тартибимиздаги вазифалардан.

Қолаверса, чет тиллар бўйича маҳал-
лий ва хорижлик профессор-ўқитувчи-
лар билан ҳамкорликда янги авлод ўқув 
адабиётларини яратиш, ахборот-ресурс 
марказларини замонавий ўқув, ўқув-
методик ва илмий адабиётлар билан 
таъминлаш ҳамда мунтазам янгилаб 
бориш, илмий-педагогик салоҳиятни 
муттасил ошириш, жумладан, профес-
сор-ўқитувчилар стажировкаси ва мала-
ка оширишини нуфузли республика ва 
хорижий олий таълим ҳамда илмий-тад-
қиқот муассасаларида ташкил этишга 
эътибор қаратяпмиз.

Шунингдек, таълим ва илм-фан со-
ҳаларида хорижий мамлакатларнинг 
етакчи таълим муассасалари, илмий-
тадқиқот марказлари билан узоқ муд-
датли алоқаларни ривожлантириш ва 
мустаҳкамлаш, қўшма таълим дастур-
лари ҳамда илмий лойиҳаларни амалга 
ошириш каби ишлар зиммамизга алоҳи-
да масъулият юклайди.

Бу саъй-ҳаракатларнинг барчаси за-
мирида ёшларни юрт корига ярайдиган, 
Ватан равнақи учун хизмат қиладиган, 
ҳар жиҳатдан комил шахс сифатида 
тарбиялаш тамойили мужассам. Зеро, 
меҳнат муносиб рағбатлантирилиб, 
ёшлар ҳамда бизнес соҳаси вакиллари 
қўллаб-қувватланар экан, мамлакатимиз 
дунё саҳнида янада юксак бўй кўрсатиб 
бораверади.

Бошланиши 1-бетда

Жорий йилнинг “Ёшлар ва бизнесни қўллаб-қувватлаш 
йили” дея эълон қилингани мамлакатимизда 

фаровон яшаш имконияти янада кенгайишидан 
нишона. Шунингдек, барча, хусусан, ёшлар учун янгича 

шароит, шахсий ҳамда умуммиллий ривожланиш 
суръати ошишини англатмоқда. 

БИЗ КªЗ ТИККАН НИ²ОЛЛАР
кºкка бºй чºзиб, кºзни ¿увонтиради

2015 йил шу мақсадда АҚШнинг Остин 
шаҳридаги Техас университетида Фулбрайт 
дастури бўйича 9 ойлик грантни қўлга ки-
ритиб, бир ўқув йили давомида америкалик 
талабаларга ўзбек тили, маданияти, тарихи 
ва бой маданий-маънавий мероси ҳақида 
амалий дарслар олиб бордим. Шу дастур 
жараёнидаёқ навбатдаги илмий изланишим-
ни океанорти давлатларидан бирида давом 
эттириш иштиёқи билан юрдим, аммо док-
торантура босқичи учун молиявий харажат-
ларни қоплаш муаммолигича қолаверди.

“Эл-юрт умиди” жамғармаси бу орзум-
нинг амалга ошишида кенг  имкониятлар 
йўлини очиб берди. Ҳозирда Буюк Брита-
ниянинг 120 йилдан ортиқ тарихга эга ҳам-
да Russell тадқиқот гуруҳига кирувчи Лидс 
университетида таълим йўналишида докто-
рантура таҳсилини оляпман. Мазкур уни-
верситет жаҳон ОТМлари орасида QS рей-
тингида 75-ўринни эгаллайди. Айни дамда 
ўзбекистонлик инглиз тили ўқитувчила-
рининг юқори савиядаги халқаро журнал-
ларда сифатли мақолалар чоп этиш бўйича 
кўникмасини ривожлантиришга қаратилган 
илмий тадқиқот устида ишлаяпман.

Нафақат олий таълимни, 
балки мактаб ва мактабгача 

таълим тизимини ҳам 
ўрганяпман

Мароқли ва янгиликларга бой илмий 
сафаримга оилам ҳам ҳамроҳ бўлгани са-
бабли нафақат Буюк Британия давлатининг 
олий таълим тизимидаги тажрибаси, балки 
она сифатида мактаб ва мактабгача таълим 
муассасаларининг самарали жараёнини ҳам 
бевосита кузатиб бораман. Жумладан, мак-
таб таълими тизимига назар солар эканман, 

ўқувчиларнинг касбий ва академик ривожла-
ниши учун муваффақиятли йўлга қўйилган 
бир қанча имкониятларни кўришимиз мум-
кин. Ҳукуматнинг 4300 дан ортиқ мактабла-
ри https://arbor-education.com/ порталида ўз 
платформаларига эга бўлиб, мазкур тизимда, 
асосан, ўқувчиларнинг мактабдаги фаолия-
ти, мавжуд жадвал, кутилаётган имтиҳонлар 
ва уларнинг натижалари, ўқувчиларнинг 
интизоми, аъзолик клублари кабилар батаф-
сил ёритилади. Ҳар бир ўқувчи фаолиятига 
индивидуал ёндашилади ва сиз ота-она си-
фатида платформага кириб, фарзандингиз-
нинг кун давомида мактабдаги фаолиятини 
мактаб маъмурияти ҳамда фан ўқитувчилари 
томонидан ёзилган изоҳлар орқали билиб 
турасиз. Шу билан бирга, мактабдаги ўзга-
ришлар ва ота-оналарга етказилиши керак 
бўлган янгиликлар ҳам шу портал орқали 
хабар шаклида узатилади ва сиз ўз ўрни-
да жавоб ёки изоҳ ёзишингиз мумкин. Яна 
бир қулайлик шундаки, ўқувчилар ўзлари 
билан нақд пул олиб юрмаслиги учун туш-
лик харажатлари ҳам мазкур платформа ор-
қали амалга оширилади. Ота-оналар мактаб 
ошхонасининг электрон балансига маълум 
миқдордаги пулни онлайн тўлаб боради. 
Фарзандингизнинг ошхонадаги нонушта 
ҳамда тушлик харажатлари кунлик ҳисоботи 
онлайн тарзда мунтазам ёритилади. Бу эса 
сизга фарзандингизнинг ортиқча харажатла-
рини чеклаш ва шахсий харидларини назо-
ратда ушлаш имконини беради.

Ўқувчилар давомадини юқори кўрсат-
кичда ушлаб туриш учун ҳар бир чорак 
якунида дарсларга 100 фоиз қатнашган 
ўқувчиларга мактаб директори томонидан 
рағбатлантирувчи мукофотлар тантанали 
топширилади. Шунингдек, arbor портали 
орқали мактабда олиб борилаётган мусиқа 
ва спорт тўгараклари дастури билан тани-

шиб, фарзандингизга тўгарак танлашда кў-
маклашишингиз мумкин.

Бир ҳафталик амалиёт 
ўқувчини келажакда ўз касбини 

танлашга йўналтиради

Буюк Британия мактаб таълимида мен-
га энг ёққани шу бўлдики, 10-синфлар 
мисолида олсак, ўқувчилар йил якунида, 
яъни июль ойида бир ҳафталик амалиёт 
ўтайди. Ўқув йили давомида мактаб маъ-
мурияти кўрсатмаси асосида ота-оналар 
ва ўқувчилар  биргаликда www.unifrog.org 
сайтида рўйхатдан ўтиб, мавжуд иш ўрин-
ларига ҳужжат топширади. Ўқувчи ва 
иш берувчи ўртасида ўзаро мослик куза-
тилса, кичик ҳажмдаги бир ҳафтага мўл-
жалланган расмий шартнома имзоланади. 
Мазкур сайтда таълим, ишлаб чиқариш 
ва аҳолига хизмат кўрсатиш соҳаларида 
фаолият олиб борувчи юзлаб корхоналар 
вакиллари билан боғланиб, фарзандингиз 
келажакда ўзи қизиққан касбга йўнал-
тирувчи амалиётни танлаш имкониятига 
эга. Албатта, танланган корхона фарзан-
дингизнинг иш жараёнидаги хавфсизлик 
таъминотига кафолат беради. Бу ўринда 
мактаб маъмурияти ўқувчига техник жи-
ҳатдан хавф даражаси юқори бўлган завод 
ва фабрикаларни амалиёт жойи сифатида 
танламасликни маслаҳат беради. Мазкур 
иш тажрибаси эса кейинчалик ўқувчи-
ларнинг ярим ёки тўлиқ бандлик асосида 
иш ўрни топишига кенг йўл очиб беради. 
Сабаби, Буюк Британия ҳукуматининг иш 
ва бандлик қонунчилигига кўра, ёшлар 16 
ёшдан ўқувчи бўлишига қарамай, асосан, 
шанба ва якшанба кунлари ҳафтасига 10 
соатгача, таътил даврида эса ҳафтасига 



Ёшлик пайтимизда яхши китоб ўқиган бола уни, албатта, 
оила аъзоларига, дўстларига “илиниш” удуми бўларди. 
Шу тариқа қизиқарли китоблар қўлдан-қўлга кўчиб 
юрарди. Бу одат китобларни табиий саралашга имкон 
берарди. Бугун ёшлар орасида “Мен ўқидим — сиз ҳам 
ўқинг” анъанасини қайта йўлга қўйсак, ёшларни китобхон 
қилишда сезиларли натижага эришган бўлардик. 

Китобхонликни оммалаштиришда ота-боболаримизнинг китоб совға қилиш 
удумларини тиклашнинг аҳамияти катта. Кейинги пайтларда айрим корхона, 

ташкилотларда ходимларининг туғилган кунида уларга китоблар тўплами совға 
қилиш анъанаси кенг ёйилаётгани кишини қувонтиради.6 МАЪНАВИЯТ

Маълумки, кейинги йилларда мамлакати-
миз турли соҳалар бўйича дунё рейтингла-
рида юқори ўринларга эришмоқда. Аммо 26 
мамлакат номи келтирилган мазкур рўйхат-
дан Ўзбекистонни топа олмаганимдан бир 
зиёли сифатида жуда афсусландим. Таъкид-
ланишича, рўйхатдан жой олган мамлакатлар 
аҳолиси ҳафтада камида битта китоб ўқийди.

Хўш, бизда-чи? Оддий кишиларни қўя ту-
райлик, ҳатто зиёлиларнинг катта қисми бир 
ойда битта китоб ўқияптими? Ўқувчилар, 
талабалар-чи? Кун сайин кўпайиб бораёт-
ган мулкдорлар, тадбиркорлар қатлами ки-
тоб ўқишга вақт топяптими? Умуман, бизда 
аҳолининг китобхонлик даражасини тадқиқ 
қиладиган, китобхонлик савиямизни ўрга-
надиган ташкилот ёки масъул идора борми? 
Бор бўлса, уларнинг таҳлиллари қани? Бу бо-

радаги фикр-мулоҳазалари, ҳисоботлари нега 
эълон қилинмайди? 

Ахир биз илму урфон самосини забт эт-
ган, дунё тамаддунига ўзининг муносиб ҳис-
сасини қўшган буюк аждодлар — китобхон-
ликни улуғлаганларнинг  зурриётларимиз-ку! 
Юртимизда китобхонлик анъаналарини юк-
салтириш, аҳолининг китобга меҳрини оши-
риш учун бизга нима халақит беряпти, нима 
етишмаяпти? 

Тўғри, узоқ йиллар таълим тизимида ҳукм 
сурган “турғунлик”, ўтиш даври мураккаб-
ликлари, ахборот майдонидаги ўзгаришлар 
халқимизни китобдан, мутолаа маданиятидан 
узоқлаштирди. 

Мулоҳаза

БОЛАНГИЗНИ КИТОБ 
ª¯ИШГА ªРГАТИНГ

Комил СИНДАРОВ,
юридик фанлар доктори, 
профессор

Шу ўринда алоҳида таъкидлаш ло-
зимки, мамлакатимизда таълимни туб-
дан ислоҳ қилиш, илмни ривожлан-
тириш, китобхонликни юксалтириш 
борасидаги ишларга кенг йўл очилди. 
Бугун бу тизимли тадбирлар ўз нати-
жасини кўрсата бошлади. Одамлар 
мутолаага қайтмоқда. Президентимиз 
ўтган йил 22 декабрда Республика 

Маънавият ва маърифат кенгашининг 
кенгайтирилган йиғилишида жамияти-

мизда китобхонлик маданиятига алоҳида 
тўхталиб, амалга оширилган ишларни сарҳи-
соб қилиш билан бирга, келгусидаги долзарб 
масалаларни ҳам ўртага ташлади. 

Юртимизда китобхонликни юксалтириш, 
энг китобсевар мамлакатлар рейтингида му-
носиб ўрин эгаллаш учун нима қилиш керак? 

Биринчидан, “Бешикдан то қабргача илм 
изла” шиори остида ёши, жинси, касб-ко-
ридан қатъи назар, ҳар бир кишини китоб 
ўқишга даъват қилиш, рағбатлантириш, ке-
рак бўлса, “мажбурлаш” тизимини йўлга қў-
йиш лозим. 

2023 йилнинг 13 декабрида Ангрен уни-
верситети талабалари, мураббийлар жамоаси 
ташаббус билан чиқди. Мақсад — аҳолини 
бир ойда камида битта китоб ўқишга одат-
лантириш, китоб ўқиш одоби, китобхонлик 
маданиятини юксалтириш. Ўтган бир ой мо-
байнида англаганим шу бўлдики, универси-
тетда китобга муносабат ўзгарди, ректордан 
фаррошгача, талабадан профессоргача китоб 
излаб қолди. Кутубхонани янги-янги бадиий 
адабиётлар билан тўлдиришга тўғри келди, 
китоб айланмаси тезлашди. Негаки, ташаб-
бус рағбатлантириш чораларидан (танлов-
лар, мукофотлар) ташқари айрим мажбурлов 
чоралари (талаба бир ойда битта китоб ўқи-
маса, мустақил таълим учун бериладиган 
рейтинги олиб ташланади, гуруҳнинг китоб-
хонлик соатида муҳокама қилинади, ўқитув-
чи китоб ўқимаса, рейтинги тушиб кетади) 
ҳам қўлланилади. 

Бир ҳурматли устозимизнинг гапи ҳеч 
ёдимдан чиқмайди. Болалик чоғларида у 
жуда хўш, ўйинқароқ бўлиб, китоб ўқишга 
сира ҳуши йўқ экан. Отанинг яхши гаплари, 
алдовлари, ҳатто рағбатлантириш усуллари 
ҳам кор қилмабди. Шунда ғазаби чиққан ота 
бошқача йўл тутибди. Боланинг қўлига ки-
тоб бериб, ўқишга мажбурлабди, китобнинг 
берилган қисмларини ўқимаса, кўчага ҳам 
чиқармай қўйибди... Битта-иккита китобни 

кўзда ёш билан қийналиб ўқиган болакайда 
аста-секин ўқишга меҳр уйғонибди, китоб-
нинг сеҳрли олами уни бутунлай ўзига ром 
қилибди. Йиллар ўтиб, ўша бола машҳур 
адабиётшунос олим, бир қанча дарсликлар 
муаллифи — Омонилла Мадаев бўлиб тани-
либди.

Менимча, ёшларни китобхонликка ўрга-
тишда рағбатлантириш ва “мажбурлаш” чо-
раларини мутаносибликда олиб бориш фой-
да беради. Бизнинг замонда болани ўқишга 
жалб қилиш осон бўлган. Ҳозирги ёшларни 
эса чалғитувчи омиллар (телевизор, телефон, 
интернет ўйинлари) кўп. Енгил-елпи маш-
ғулотларга ўрганган болани китоб ўқишга 
ўргатиш мураккаб юмуш. Шу сабабли ота-

она (аслида, бу ишни бува-бувилар қилгани 
маъқулроқ) дастлаб болани китоб ўқигани 
учун ҳар хил совға-саломлар, болалар эҳтиё-
жи доирасида пул мукофоти (энг кўп китоб 
ўқиган ёшларга Президент совғаси — авто-
машина бериляпти) билан ўқишга қизиқти-
риши даркор. Мукофотларни оила даврасида 
(лозим бўлса, меҳмонлар иштирокида) тан-
танали топшириш ҳам катта самара беради. 
Аммо “телефон касали”га чалиниб улгурган 
боланинг қўлига китоб тутиш осон бўлмай-
ди. Бундай болани совға-саломлар ҳам, пул 
ҳам қизиқтирмаслиги мумкин. Бу ҳолда ота-
она болага “айрибошлаш” усулини (бир соат 
телефон учун йигирма дақиқа китоб ўқиш) 
таклиф қилгани маъқул. Дастлаб болани без-
дириб қўймаслик учун телефонга ажратилган 
вақт кўпроқ (бир соат), китоб ўқишга камроқ 
( ўн дақиқа) вақт ўрнатиш, аста-секинлик би-
лан бу нисбатнинг китоб ўқишга оид қисми-
ни ошириб бориш лозим. 

Болани китобхон қилишга ундовчи яна бир 
восита — тарғибот. Ота-она, ўқитувчилар ҳар 
куни китобнинг, илмнинг фойдаси, уларнинг 
инсон камолотидаги ўрни, аксинча, телефон, 
интернетдан мақсадсиз фойдаланишнинг за-
рари ҳақида болаларга кўп ва хўп гапириб ту-
риши лозим. Дастурхон атрофидаги оилавий 
йиғинлар, нонушта пайти ота-оналар учун бу 
мавзуда чиқишлар қилишга энг маъқул минбар 
ҳисобланади. Ўқитувчилар эса дарс бошлани-
шидан олдин уч дақиқа, дарс сўнгида икки 
дақиқа, тарбиявий соатларда китобхонлик 
маданияти ҳақида янги-янги маълумотларни 
етказиб турса, мақсадга мувофиқ бўлади. 
Айрим хорижий давлатлар таълим тизи-
мида бу усулдан самарали фойдаланиб 
келинаётганини айтиб ўтиш жоиз. Бу 
услубни олий таълимда, корхона, 
ташкилотлар, маҳаллаларда қўллаш 
юртимизда китобхонлик мадания-
тини юксалтиришда муҳим қадам 
бўлади. 

Ангрен университетида “Бир 
ойда — бир китоб” ташаббуси 
доирасида ҳафтанинг пайшанба 
куни биринчи соатда “Китобхон-
лик соати” ташкил этилган бўлиб, 
бунда гуруҳ мураббийлари бош-
чилигида талабаларнинг ҳафта да-
вомида ўқиган китоблари муҳокама 
қилинади. Сара асарлар алмашинади, 
китобхонлик маданияти ҳақида маърузалар 
тингланади, танлов ва кўриклар натижалари 
эълон қилинади. Бу тажрибани барча мактаб-
гача таълим ташкилотлари, мактаблар, олий 
ва ўрта махсус таълим тизимида, корхоналар-
да кенг ёйиш мумкин. 

Одатда китоб оламига эндигина қадам 
қўяётган шахс ишни нимадан бошлашни, 
қандай асарларни ўқишни, уларни қаердан 
топишни билмайди. Қўлига ёши, қизиқиши, 
билим даражаси, касб-корига номуносиб 
китоб тушиб қолса, ўқиганларини ҳазм қи-
лолмай қийналади, “тиши ўтмай” кайфияти 
бузилади, ҳафсаласи пир бўлади. Китобга 
меҳри тамомила йўқолади. Шу сабабли ота-
оналар, бува-бувилар, устозлар, кўп китоб 
ўқиган ўқувчилар уларга китоб танлашда кў-
маклашиши зарур. 

Ёшлик пайтимизда яхши китоб ўқиган 
бола уни, албатта, оила аъзоларига, дўстла-
рига “илиниш” удуми бўларди. Шу тариқа 
қизиқарли китоблар қўлдан-қўлга кўчиб 
юрарди. Бу одат китобларни табиий саралаш-
га имкон берарди. Бугун ёшлар орасида “Мен 
ўқидим — сиз ҳам ўқинг” анъанасини қайта 
йўлга қўйсак, ёшларни китобхон қилишда се-
зиларли натижага эришган бўлардик. 

Китоб тарғиботида мутахассислар, ёзув-
чи ва шоирлар, олимларнинг чиқишлари 

ҳам муҳим ўрин тутишини унутмаслик ке-
рак. Шоира Зулфия Мўминова “Болага ки-
тоб беринг”, дея бонг уриб, қанчадан-қанча 
ёшларни мутолаага ундагани айни ҳақиқат. 
Аксинча, яқинда ижтимоий тармоқларда бир 
қўшиқчи укамиз уялмасдан “Мен китоб ўқи-
майман, вақт йўқ”, деб чиқди. Унинг бу гапи 
ёшларда “Китоб ўқимаса ҳам “одам” бўлиш 
мумкин экан-ку”, деган нотўғри тасаввур уй-
ғотмайдими? Уч-тўртта енгил-елпи ашуласи 
билан танилган укамиз буюк санъаткорлар-
нинг ҳаммаси Аллоҳ берган овоздан ташқари 
китоб ўқиш орқали шу мақомга эришганини 
наҳотки билмаса, тушунмаса... 

Иккинчидан, китобхонлик анъаналарини 
юксалтиришда кутубхоналар ва китоб дў-
конлари фаолиятини такомиллаштиришнинг 

ўрни муҳим. Кўпчилик билса керак, бизда 
аҳолининг даромадига нисбатан китоблар 
таннархи сезиларли даражада баланд. Дў-
конга кирган ўртамиёна даромадли киши 
ҳамёнининг чўғини ўйлаб, нархи баландроқ 
китобни сотиб олишга қийналади. Китоб ба-
ҳосининг баландлигини китоб савдоси билан 
шуғулланувчи тадбиркорлик субъектлари-
нинг ягона солиқ тўловини тўлашдан озод 
этилмагани билан изоҳлаш мумкин. 

Президентимизнинг 2017 йил 13 сентябр-
даги “Китоб маҳсулотларини нашр этиш ва 
тарқатиш тизимини ривожлантириш, ки-
тоб мутолааси ва китобхонлик маданиятини 
ошириш ҳамда тарғиб қилиш бўйича комп-
лекс чора-тадбирлар дастури тўғрисида”ги 
қарорига мувофиқ, савдо айланмасида китоб 
сотиш улушининг ҳажми 70 фоиздан кўп 
бўлган тадбиркорлик субъектлари 2020 йил 1 
январга қадар ягона солиқ тўловини тўлаш-
дан озод этилганди. Бизнингча, бу имтиёзни 
мамлакатимиз энг кўп китоб ўқувчи давлат-
лар рейтингида юқори ўринларга чиққунга 
қадар сақлаб қолиш лозим. Бундан ташқа-

ри, қиммат китоблар билан бирга, ҳамёнбоп 
китоблар чиқаришни ҳам рағбатлантириш 
керак. Токи ўқувчилар, талабалар, кексалар, 
кам таъминотли аҳоли бемалол китоб харид 
қила олсин. 

Шунингдек, китоб маҳсулотлари нашр 
этувчи, тарқатувчи, сотиш билан шуғулла-
нувчи корхоналарга субсидиялар ажратиш, 
кредит, бинолар ижарасида имтиёзлар бериш 
ҳам китоб таннархини пасайтиришга сабаб 
бўлади. Кутубхона ва китоб дўконлари нуфузи 
баланд бўлган Финляндияда муниципалитет-
лар бюджетларидаги кутубхоналарнинг ўрта-
ча ҳиссаси 1 фоизни ташкил этади. Бизда ҳам 
маҳаллий бюджетлар бир фоизини кутубхона-
ларга ажратиши лозим. Бу сарф-харажат тезда 
ўзини оқлайди. Зеро, билимли ва қобилиятли 
ёшлар кўпайиши жамиятда фаровонлик ҳамда 
иқтисодий кўтарилишга сабаб бўлади. 

Булардан ташқари, тадбиркорлик субъект-
ларининг маҳаллаларда, хиёбон, боғлар ва 
бошқа ёшлар гавжум жойларда китоб дўкон-
лари, буккафелар, “очиқ кутубхона”лар барпо 
этиш фаолиятини рағбатлантириш зарур. Бун-

да Туркия, Озарбайжон, Россия, Қозоғистон 
ва бошқа давлатларнинг халқ кутубхонаси, 
электрон кутубхона, “Ўзиборар кутубхо-
на”, “Хиёбон кутубхонаси” лойиҳалари, 
“Бир миллат — бир китоб”, “Биз нега ки-

тоб ўқиймиз?” акцияларидан фойдаланиш 
мумкин. Шундай тизим яратиш керакки, 

ҳар бир китобхон ўзини қизиқтирган ҳар 
қандай китобнинг электрон нусхасини 

бепул олиш имконига эга бўлсин. Бир 
сўз билан айтганда, кутубхона ва 
китоб дўконлари, буккафелар ша-
ҳар ёки қишлоқларнинг маданият 
маркази, маънавият ўчоғига, энг 
гавжум жойига айланиши лозим. 

Кейинги пайтда аудио китоблар 
ҳам кенг тарқалмоқда. Ёшлар иш-
лари агентлиги мамлакатимизда 
энг кўп сотилаётган китобларнинг 
аудиовариантини яратишни ўз зим-

масига олиши керак. Катта маблағ 
талаб қилмайдиган бу савобли тадбир 

ёшларни ўқишга қизиқтиришда муҳим 
ўрин тутади. Шунингдек, агентлик муас-

сислигида 24/7 режимида ишловчи “Ки-
тобхон” радиостанциясини очиш — ёшу қари 

уйда, йўлда, сафарда, ҳар жойда, ҳар қачон ки-
тоб тинглаш имконини беради. Айтайлик, Тош-
кентдан Урганчга бораётган йўловчи радиодан 
ўқилаётган китобни тинглаб, олам-олам таассу-
ротлар билан манзилига етиб олсин. 

Китобхонликни оммалаштиришда ота-бо-
боларимизнинг китоб совға қилиш удумла-
рини тиклашнинг аҳамияти катта. Кейинги 
пайтларда айрим корхона, ташкилотларда хо-
димларининг туғилган кунида уларга китоб-
лар тўплами совға қилиш анъанаси кенг ёйи-
лаётгани кишини қувонтиради. Бу савобли 
тадбирни ҳар бир оила, маҳалла, жамоаларда 
жорий этиш мақсадида нашриётлар, китоб 
дўконлари совғабоп китоблар тўпламини қу-
лай ғилофларда ишлаб чиқишни йўлга қўйи-
ши керак. Биз, зиёлилар бу ишга бош бўлсак, 
ислоҳотни ўзимиздан бошласак, оиламизда, 
ишхонамизда китобхонликка юз тутсак, мар-
ра бизники. 

Учинчидан, китобсевар давлатлар таж-
рибасини ўрганиш асосида китоб ўқишни, 

китобхонликни рағбатлантирувчи ҳуқуқий 
механизм яратиш лозим. Устоз Озод Шара-
фиддинов “Мен бир нарсага ҳайрон бўлаве-
раман, қачон қараманг, тўртта одам йиғил-
са, фарзанд тарбиясининг оғирлиги, уларни 
одам қилишнинг азоблиги тўғрисидаги ҳас-
ратга дуч келамиз. Ў-ў-в биродарлар, бунинг 
энг осон, энг арзон, энг самарали йўли — усу-
ли шундоқ ёнингизда турибди-ку: болангизни 
китоб ўқишга ўргатинг...”, деганди. Тўғри-
да, болага китоб ўқишни ўргатсак бас, уни 
тергашга, ундай қил, бундай қил, уни қилма, 
буни қилма, деб жаврашга зарурат қолмайди. 

Китобнинг энг яхши тарбиячи, тарбия 
воситаси эканини унутмаслик керак. Яқин-
да Янгиҳаёт туманидаги 331-умумтаълим 
мактаби психологи Дилдора Иноятова билан 
суҳбатлашиб қолдим. У тарбияси оғир ўқув-
чилар, хулқи ёмон болаларни китоб ўқитиш 
билан тарбиялаш тизимини йўлга қўйгани 
ва бу ижобий натижа бера бошлагани ҳақида 
гапириб қолди. “Ўша болаларнинг энг катта 
фожиаси умрида бирорта бадиий китоб ўқи-
маганида”, дейди Дилдора надомат билан. 
“Умрида китоб ўқимаган болани ўқишга 
ўргатиш осон бўлмаса керак?”, дея сўрадим 
ундан. “Тўғри, — дейди у, — китоб тансиқ 
таомга ўхшайди. Шу маънода, инсон болали-
гидан китоб “маза”сини татиб кўрмаса, кейин  
унга қўл чўзиши қийин”. 

Мақолани ёзиш давомида тарбияси оғир 
болалар билан ишлашга оид мутахассис ва 
экспертларнинг кўплаб тавсиялари билан 
танишиб чиқишга тўғри келди. Афсуски, бу 
тавсиялар орасида Дилдора қўллаган усулни 
учратмадим. 

Бразилия қамоқхоналарида маҳкумлар ўз-
ларининг айбини китоб ўқиш билан ювиши 
мумкин экан. Қамоқхона кутубхонасидаги 
битта китобни ўқиганлик учун маҳкумнинг 
жазо муддати 4 кунга қисқараркан. Бир йилда 
60 та китоб мутолаа қилган шахс жазо муд-
датини 240 кунга ёки 8 ойга камайтиришга 
эришаркан. Маҳкумлар ўқиган китобларини 
эссе ёзиб, тасдиқлаши шарт экан. Боливия, 
Франция қамоқхоналарида ўқишни рағбат-
лантирадиган саводхонлик дастурлари мав-
жуд. Украина жамоатчилиги қамоқхоналарда 
Бразилия тажрибасини қўллаш масаласини 
муҳокама қилмоқда.

Тарбияси оғир, ҳуқуқбузарликка мойил ва 
жиноят содир этган шахсларни тарбиялаш-
да беминнат мураббий — китобдан унумли 
фойдаланишни назарда тутувчи нормаларни 
ишлаб чиқиш вақти келди. 

Айрим давлатларнинг мактаблар ва бош-
қа ўқув юртларида ўқувчи ва талаба ёшларни 
китоб ўқишга рағбатлантирувчи тартиботлар 
ўрнатилганини кузатиш мумкин. Ўқувчи ва 
талабаларнинг ўзлаштириш рейтинги, ўқи-
тувчи-мураббийларга тоифалар беришда, 
давлат хизматчиларининг ишчанлик кўрсат-
кичларини белгилашда, шунингдек, ходим-
лар учун устамалар ва қўшимчалар белги-
лашда уларнинг китобхонлик фазилатларини 
асосий кўрсаткич сифатида баҳолаш даркор. 
Бу тартиб мулкчилик шаклидан қатъи назар, 
барча корхона, муассасалар, жамоат таш-
килотлари учун мажбурий жорий этилиши 
 лозим. 

Яқинда Халқаро маданият 
индексининг “Дунёда энг кўп 
китоб ўқийдиган аҳолига эга 
мамлакат” мезони бўйича 
кучли давлатлар рейтингига 
кўзим тушиб қолди. Унда 
Ҳиндистон биринчи ўринда 
қайд этилган. Бу ўлкада 
одамлар китоб мутолааси учун 
ҳафтасига ўртача 10 соату  
42 дақиқа вақт сарфлар экан. 
Рўйхат навбатида Таиланд ва 
Хитой турибди.

Бу — тарбиянинг энг самарали йўли 


